
PARATHËNIE

Dhuna dhe ngacmimet seksuale në punë shkaktojnë dëme për individët, familjet, bizneset dhe shoqërinë.
Ato ndikojnë në jetën, dinjitetin e njerëzve, shëndetin dhe mirëqenien, si edhe përkeqësojnë pabarazinë në
shoqëri dhe minojnë produktivitetin e biznesit. Për t’i parandaluar dhe trajtuar në mënyrë efektive, duhen
njohur llojet, përhapja dhe subjektet e ekspozuara. Gjithashtu, duhet kuptuar se çfarë besimesh, normash
kulturore, stereotipesh gjinore dhe paragjykimesh e favorizojnë ngacmimin seksual në punë, që ta luftojmë
në shumë fronte.

Shoqata “Together for Life”, me eksperiencë të gjatë në çështjet e të drejtave të punonjësve në punë dhe të
drejtave të grave, ndërmori këtë studim për t’iu ardhur në ndihmë të gjithë grupeve të interesit që punojnë
për parandalimin e këtij fenomeni në vendin tonë.

Raporti është në vazhdën e studimeve të ndërmarra nga Together for Life, që në bashkëpunim me partnerë
vendas dhe të huaj punon për zbatimin e të drejtave të punonjësve, duke rritur sigurinë e tyre në punë.
Raporti thekson një numër çështjesh prioritare që lidhen me të drejtën e punonjësve për të qenë të lirë nga
dhuna dhe ngacmimet në vendin e punës, me synimin për të kontribuar në hartimin e politikave që
parandalojnë dhe trajtojnë dukurinë e ngacmimit në punë, si dhe krijimin e dialogut mes punëdhënësve dhe
punonjësve për të krijuar mjedise miqësore pune. TFL është angazhuar për mbështetjen, nxitjen dhe
mbrojtjen e të drejtave të punonjësve, duke ndikuar politikëbërjen për përmirësimin e kushteve dhe
praktikave të punës, duke parandaluar çdo lloj forme të dhunës dhe ngacmimit seksual në punë.

Together for Life falënderon Ambasadën e Vendeve të Ulëta për mbështetjen e dhënë për realizimin e këtij
studimi në kuadër të projektit “Sinergji për Fuqizimin e Vajzave dhe Grave” që zbatohet nga Qendra
Kombëtare për Shërbime Komunitare (NCCS) dhe shoqata “Together for Life” (TFL).  Po ashtu, TFL
falënderon ekspertët që me përkushtimin dhe me profesionalizmin e tyre arritën të realizonin një studim të
thelluar cilësor, si dhe të gjithë personat e përfshirë si të intervistuar, intervistues apo pjesëmarrës aktiv në
fokus-grupe.

Falënderojmë përfaqësuesit e institucioneve publike, Ministrinë e Drejtësisë, Avokatin e Popullit,
Komisionerin për Mbrojtjen nga Diskriminimi, Departamentin e Administratës Publike, Agjencinë
Kombëtare për Punësim dhe Aftësim, të cilët treguan gadishmëri për të diskutuar paraprakisht gjetjet dhe
rekomandimet e Raportit, si dhe informuan hartuesit e tij rreth qasjes së tyre ligjore dhe institucionale për
fenomenin dhe hapat që janë ndërmarrë dhe parashikohet të ndërmerren për parandalimin e tij në të gjithë
sektorët. 

TFL shpreson që ky Raport do të hapë rrugën për kërkime të mëtejshme të thelluara, fushata
ndërgjegjësuese parandaluese dhe ndërgjegjësimin e individëve, bizneseve dhe institucioneve për ta refuzuar
dhe denoncuar këtë fenomen në ambientet e tyre të punës.

SHKURTESAT

AP               Avokati i Popullit

BE               Bashkimi Evropian

CEDAW      Konventa për Eliminimin e të Gjitha Formave të Diskriminimit ndaj Grave

GREVIO     Grupi i Ekspertëve për Veprim kundër Dhunës ndaj Grave dhe Dhunës në Familje

IKDNj         Institucionet Kombëtare të të Drejtave të Njeriut

KiE              Këshilli i Evropës

KMD           Komisioneri për Mbrojtjen nga Diskriminimi

ILO             Organizata Botërore e Punës

MShMS      Ministria e Shëndetësisë dhe Mbrojtjes Sociale

OKB            Organizata e Kombeve të Bashkuara

PËRKUFIZIMI I TERMAVE KRYESORE

1. Dhunë dhe ngacmim në mjedisin e punës - sjellje dhe praktika të papranueshme, ose kërcënime, qofshin
këto si një dukuri e vetme ose e përsëritur, që rezulton, ose ka të ngjarë të rezultojë në dëmtime fizike,
psikologjike, seksuale ose ekonomike dhe përfshin dhunën dhe ngacmimin me bazë gjinore.

2. Dhunë dhe ngacmim me bazë gjinore - dhunë dhe ngacmim drejtuar personave për shkak të seksit ose
gjinisë së tyre, ose që prek persona të një seksi ose gjinie të caktuar në mënyrë disproporcionale dhe
përfshin ngacmimin seksual.

3. Mjedisi armiqësor krijohet kur sjellja e padëshirueshme verbale, jo verbale apo fizike e fokusuar në
seksualitetin është e tillë sa të ndërhyjë në performancën e punës së viktimës, të jetë frikësuese ose fyese
për një person të arsyeshëm.

4. Ngacmim - çdo formë sjelljeje e padëshiruar, që lidhet me gjininë e një personi dhe ka për qëllim
dhe/ose sjell si pasojë cënimin e dinjitetit personal ose krijimin e një mjedisi kërcënues, armiqësor,
poshtërues, përçmues apo fyes për atë person, si dhe në rastin e një trajtimi më pak të favorshëm, i kryer
si rezultat i kundërshtimit ose i mosnënshtrimit nga ana e personit të cenuar ndaj një sjellje të tillë.

5. Ngacmim seksual - formë e veçantë e ngacmimit që nënkupton të gjitha orvatjet e padëshiruara
seksuale, kërkesë për favore seksuale dhe sjellje të tjera verbale apo fizike të një natyre seksuale të kryera
gjatë ose jashtë orarit të punës kur:

6. Abuzim/keqpërdorim i autoritetit (që përfshin një incident ose një seri incidentesh) është përdorimi i
pavend i pozitës, pushtetit apo autoritetit për të ndikuar në mënyrë arbitrare kundër personelit në
drejtim të karrierës dhe punësimit, duke përfshirë, por pa u kufizuar në emërimin, rinovimin e
kontratës, vlerësimin e performancës apo promovimin në karrierë.

7. Hakmarrja është frika që shkaktohet për shkak të denoncimit të dhunës, ngacmimit, ngacmimit
seksual në mënyrë që të mos ankohet për të kërkuar të drejtat e veta si dhe të mos dëshmojë e
bashkëpunojë në procedurën formale e informale.

8. Quid Pro Quo’ do të thotë “këtë për atë”. Pra, këmbim. Forma “Quid Pro Quo” e ngacmimit është
kërkimi i favoreve ose kontakteve seksuale në këmbim të ofrimit të përfitimeve në punë, të tilla si
premtimet për promovim, pagesë më të lartë, rritjet akademike etj. “Quid pro quo” përfshin veprime e
sjellje me natyrë seksuale dhe sjellje të tjera me bazë seksin dhe gjininë që cënojnë dinjitetin e grave dhe
burrave dhe që janë të padëshirueshme, të paarsyeshme dhe fyese për marrësin.

a. Sjellja bëhet hapur ose në mënyrë të nënkuptuar, si kusht për vlerësimin e punonjësit, ngritjen në
detyrë, shpërblime financiare, si dhe çdo lloj favori tjetër;
b. Nënshtrimi apo refuzimi i një sjelljeje të tillë përdoret si bazë për vlerësimin e punonjësit, ngritjen në
detyrë, shpërblime financiare, si dhe çdo lloj favori tjetër që ka të bëjë me këtë individ;
c. Sjellja bëhet hapur ose në mënyrë të nënkuptuar, si kusht për vlerësimin e personelit në punë,
kualifikim shkencor si dhe çdo lloj favori tjetër;
d. Sjellja ka për qëllim apo sjell si pasojë ndërhyrjen në mënyrë të paarsyeshme në sferën e detyrimeve
së individit apo krijimin e një mjedisi frikësues, armiqësor ose fyes.

a. Sjelljet pa qëllime ofenduese. Shembujt mund të përfshijnë komente pozitive mbi veshjen,
komplimente pozitive për pamjen e përmirësuar dhe shaka pa qëllime sulmuese që shumica e njerëzve
mund t’i gjejnë të arsyeshme e që normalisht nuk përbëjnë ngacmim;

b. Vendimet e marra nga eproret të cilët, në rrjedhën e punës së tyre, kanë përgjegjësi për të marrë
vendime në lidhje me vlerësime të punës, etj. Këto vendime nuk përbëjnë në vetvete ngacmim, edhe nëse
ka mospërputhje mendimesh lidhur me kryerjen e punës dhe performacën.

komente apo shpifje të përsëritura, të pakërkuara/ dëshiruara apo
përçmuese, ose kërkesa të vazhdueshme për kontakt shoqëror apo
seksual, pasi personit i bëhet e qartë se kjo nuk është e mirëpritur;

Ngacmim
verbal

ndërhyrje apo kontakt fizik që pengon lëvizjet normale të punës kur
këto i drejtohen një individi;

postera, skica apo vizatime përçmuese, vështrime ngultazi, vështrime
epsharake, ngacmimi ose bezdisja me anë të mesazheve telefonike,
postës elektronike, telefonatave anonime, etj;

Ngacmim
fizik

Ngacmim
pamor dhe
elektronik

Ngacmimi seksual përfshin, por pa u kufizuar, sjelljet e mëposhtme:

orvatje seksuale që kushtëzojnë një përfitim emërimi, vlerësimi,
kualifikimi, shërbime, në këmbim të favoreve seksuale, ose të atyre që
mund të shihen si të tilla;

Favore
seksuale

Veprime e sjellje që nuk përbëjnë ngacmim mund të përfshijnë:

Raporti “Ngacmimi seksual në punë” ofron një pasqyrë të përgjithshme të perceptimeve të publikut rreth
mbrojtjes së të drejtave të punonjësve në Shqipëri, përfshirë përshtypjet mbi ndikimin e ligjeve, politikave,
normave kulturore dhe qëndrimeve shoqërore në lidhje me ngacmimin seksual. Raporti evidenton mendimet
dhe përjetimet e punonjësve që janë aktualisht të punësuar në sektorin publik dhe privat. Ky raport
mbështetet në të dhëna të mbledhura nga disa burime, si sondazhi me 1026 persona të punësuar në zonat
urbane të vendit; 22 intervista të thelluara me punonjës në cilësinë e viktimave, dëshmitarëve, kolegëve,
punëdhënësve dhe eprorëve; si edhe tri fokus grupe të organizuara me punonjës dhe punëdhënës në qarqet
Korçë, Durrës dhe Lezhë. Diskutimet përfshinë edhe aktorë institucionalë, organizata të shoqërisë civile dhe
media lokale. Për hartimin e këtij raporti u konsultua literatura e fushës nga vendi, rajoni dhe bota. Raporti
ofron gjithashtu një analizë të legjislacionit dhe standardeve ndërkombëtare në lidhje me ngacmimin seksual
në punë dhe të drejtat e punonjësve për të qenë të lirë nga dhuna dhe ngacmimi, si dhe identifikon arritjet dhe
mangësitë, dhe rekomandon masa për përmirësimin e gjendjes.

Shqipëria ka ratifikuar Konventën 190 të Organizatës Botërore të Punës (ILO) për Dhunën dhe Ngacmimin
në Botën e Punës, e cila nxit harmonizimin e kuadrit ligjor vendas me dispozitat e Konventës për të siguruar
zbatim të plotë. Në funksion të mbrojtjes së të drejtave dhe lirive themelore të punonjësve, janë aprovuar një
sërë ligjesh dhe politikash për parandalimin dhe ndëshkimin e ngacmimit seksual në punë. Në nivelin e
politikave për barazinë gjinore, Strategjia e 4-t Kombëtare e Barazisë Gjinore dhe Plani i Veprimit 2021-2030
parashtrojnë një program dhjetëvjeçar për sigurimin e barazisë gjinore dhe luftën kundër dhunës me bazë
gjinore përfshirë ngacmimin seksual në punë (Objektivi 3). Kodi Penal ndalon ngacmimin seksual në punë
(Neni 108a) si dhe ndalon diskriminimin në punësim, ngacmimin moral dhe seksual dhe komentet fyese e
poshtëruese ndaj punonjësve (Neni 32). Përparime ka pësuar edhe Ligji “Për mbrojtjen nga diskriminimi”, i
cili në lidhje me “Ngacmimin seksual” përfshiu konceptin e “Shqetësimit seksual” si një formë diskriminimi, e
përqasur edhe me parashikimin e Konventës së Këshillit të Europës për Parandalimin dhe Luftimin e Dhunës
kundër Grave dhe Dhunës në Familje (Konventa e Stambollit).

Të gjitha këto përmirësime sigurojnë mbrojtje ligjore të konsiderueshme në fushën e mosdiskriminimit dhe
dhunës. Megjithatë, kuadri ligjor, edhe pse i përmirësuar ndjeshëm, nuk është tërësisht në përputhje me
standardet ndërkombëtare që e vënë fokusin tek të drejtat e viktimave dhe aksesi i tyre tek shërbimet.
Punonjësit kanë nevojë për mbrojtje të mëtejshme efektive, e cila sigurohet prej zbatimit të ligjeve. Raporti
hedh dritë mbi madhësinë e fenomenit të ngacmimeve seksuale në punë në Shqipëri, duke përfshirë format e
ndryshme të tij si edhe opinionet dhe qëndrimet e njerëzve rreth fenomenit. Studimi synon të analizojë
thellësisht këtë fenomen të ndërlikuar, të ofrojë një përmbledhje të aspekteve të ndryshme të tij, dhe të sjellë
rekomandime për ndërmarrjet, institucionet private dhe publike si dhe autoritetet për të adresuar dhe
parandaluar ngacmimet seksuale në vendin e punës. Gjetjet dhe rekomandimet e këtij Raporti do të ndahen
me të gjithë aktorët, si dhe publikun e gjerë, me qëllim rritjen e informacionit rreth përhapjes shqetësuese të
fenomenit të ngacmimit seksual në vendin e punës në Shqipëri dhe ndërgjegjësimin për nevojën e ndërhyrjeve
të koordinuara për parandalimin e tij si në sektorin publik, ashtu edhe privat, dhe në mënyrë të veçantë për
ofrimin e instrumenteve të nevojshëm për mbrojtjen e viktimave.

PËRMBLEDHJE EKZEKUTIVE

1

2

[1] Konventa e ratifikuar me Ligjin nr. 13/2022 “Për ratifikimin e Konventës No. 190 të Organizatës Botërore të Punës, 1986”, si pjësë e së drejtës së
brendshme ofron mbrojtje nga ngacmimi seksual ne punë dhe dhuna me bazë gjinore për punonjësit burra e gra.
[2] https://www.kmd.al/parimet-politikat-dhe-standardet-e-nje-mjedisi-te-sigurte-pune/ 
[3] https://www.ecoi.net/en/document/2046178.html

Në këtë studim është përdorur përkufizimi i Kodit të Punës  për ngacmimin seksual si një sjellje e padëshiruar
seksuale që shfaqet nëpërmjet kontaktit fizik dhe prekjeve, shprehjeve të ngjyrosura seksualisht, shfaqjes së
imazheve me përmbajtje seksuale, kërkesave për seks me fjalë dhe veprime. Studimi është bazuar në
kombinimin e metodës sasiore me atë cilësore, për të pasur një pamje sa më të qartë të ngacmimit seksual në
botën e punës në Shqipëri. Të dhënat nga burimet parësore të studimit sasior dhe cilësor, të kombinuara me
të dhënat dytësore që vijnë nga literatura, raportet dhe burimet zyrtare, plotësojnë mozaikun e gjendjes
aktuale të kësaj dukurie, parë nga këndvështrime të ndryshme. Përpos triangulimit të të dhënave sasiore dhe
cilësore me të dhëna nga literatura, u bë edhe një përforcim tjetër me të dhëna që u mblodhën nga takimet me
grupet e interesit dhe aktorët e fushës së punësimit.

Studimi sasior bazohet në analizën parësore të të dhënave sasiore të plotësuara me të dhëna të thelluara
cilësore. Qasja sasiore lejoi rezultate përfaqësuese, nëpërmjet përfshirjes së segmenteve të ndryshme të
popullatës në studim, që është forca e punës në Republikën e Shqipërisë ose të punësuarit me kohë të plotë
dhe të pjesshme nga mosha 16 deri në 65 vjeç. 

Studimi sasior u zhvillua në formën e një ankete sasiore online, e cila u vetë-administrua në mënyrë anonime
nga ana e individëve pjesëmarrës, të punësuar në tregun lokal në momentin e plotësimit të anketës. Studimi
paraqet gjetje studimore nga 1026 intervista të suksesshme në zona urbane. Në total, 1663 pjesëmarrës u
treguan të interesuar për të marrë pjesë, nga të cilët 637 pyetësorë u skualifikuan, pasi nuk ishin në
marrëdhënie pune në momentin e mbledhjes së të dhënave (të papunë, shtëpiakë, studentë, pensionistë etj.)
ose nuk plotësonin kritere të tjera, si vendndodhja dhe mosha. Mbledhja e të dhënave u realizua prej datës 19
Mars 2023 deri në 30 Prill 2023, e shtirë në 43 ditë kalendarike në mënyrë që të arrihej një shpërndarje sa më e
mirë e kampionit.

Gjatë tremujorit të parë të vitit 2023, shkalla e punësimit për popullsinë 15-64 vjeç është 67,1% ose 1,321,914
të punësuar, sipas Anketës së Forcave të Punës nga Instituti Shqiptar i Statistikave, INSTAT. Shkalla e
punësimit për burrat e grupmoshës 15-64 vjeç është 73,0%, ndërsa për gratë është 61,4%. Bazuar në rezultatet
e Anketës së Përdorimit të Teknologjisë së Informacionit (TIK) nga INSTAT, gjatë vitit 2022, nga grup-
mosha 16-74 vjeç, e përdorin internetin 82,6% e popullsisë, nga të cilët 91,6% e përdorin disa herë gjatë ditës. 

Kjo përqindje arrin 90 në grupmoshat deri në 64 vjeç, pjesë e këtij studimi dhe rritet akoma më tej nëse
marrim parasysh vetëm zonat urbane të përfshira në këtë studim. Si rrjedhojë, përmasa e kampionit prej
1,026 të intervistuarish garanton rezultate përfaqësuese në nivel kombëtar, me marzh gabimi prej 3% dhe me
interval besueshmërie prej 95%. Thirrja për pjesëmarrje në këtë studim u prit me shumë interes nga audienca
dhe publikimet me thirrjet për pjesëmarrje në sondazh në rrjete sociale morën rreth 500 reagime dhe komente
të ndryshme, që dëshmon interesin e madh për të trajtuar këtë plagë sociale si edhe natyrshmërinë e
vetëpërfshirjes së të intervistuarve vullnetarisht në kampion. 

4

METODOLOGJIA

[4] Shqetësim seksual është çdo formë e padëshiruar sjelljeje, e shprehur me fjalë ose veprime fizike e simbolike, me natyrë seksuale, e cila ka për qëllim ose sjell si pasojë cënimin e
dinjitetit personal, në mënyrë të veçantë kur krijon një mjedis kërcënues, armiqësor, poshtërues, përçmues ose fyes, që kryhet nga punëdhënësi kundrejt një punëmarrësi, një
punëkërkuesi për punë ose midis punëmarrësve

Në përgatitjen e këtij raporti studimor ka disa kufizime që shoqërojnë metodologjinë online:

Studimet online tentojnë të tërheqin të anketuarit me paragjykime ose me ndjeshmëri më të lartë ndaj
temës në studim.

1.

Studimet online tentojnë të tërheqin të anketuar në zona urbane. Zakonisht ata kanë edukim dixhital më
të lartë dhe njohuri më të thelluara rreth sondazheve dhe plotësimit të një pyetësori online, pavarësisht se
përhapja e shpejtë e studimeve online gjatë viteve të fundit ka krijuar familjaritet me pyetësoret online në
të gjitha shtresat e popullsisë. Përfaqësimi i të punësuarve me arsim të lartë në kampion është lehtësisht i
mbivlerësuar, ndërsa përfaqësimi i të punësuarve me arsim të ulët në kampion është lehtësisht i
nënvlerësuar.

2.

Kufizimet e mësipërme u trajtuan nëpërmjet disa procedurave të mëposhtme:

Thirrjet për pjesëmarrje në anketë u siguruan që të mos shprehnin asnjë qëndrim për temën dhe formulimi
i thirrjes u bë në mënyrë sa më gjithëpërfshirëse, duke lënë hapësirë për të gjitha pikëpamjet e mundshme
dhe segmente të prekur ose jo nga fenomeni i ngacmimit seksual në punë. Hartimi i pyetësorit siguroi
përfshirjen e alternativave për të gjitha pikëpamjet e ndryshme madje edhe të atyre që besojnë se ky
fenomen nuk ekziston, është i përmasave shumë të vogla, ose që vjen si pasojë e provokimeve. Komentet e
ndryshme në rrjete sociale, përgjigjet në pyetje të hapura si edhe vetë gjetjet studimore vërtetojnë
përfshirjen në studim të grupimeve me bindje dhe eskperienca të ndryshme. Hartimi i thirrjes për
pjesëmarrje dhe pyetësori u ndërtuan në mënyrë të tillë që të siguronin pjesëmarrje të të dy gjinive, duke e
trajtuar temën e ngacmimeve seksuale në punë si një fenomen që mund të prekë të dy gjinitë dhe si një
problem social që i përket të gjithë shoqërisë.

1.

 Ky studim mblodhi të dhëna përfaqësuese vetëm mes të punësuarve në zona urbane. Në zonat rurale
kryesisht kemi të bëjmë me biznese familjare, ku fenomeni i ngacmimeve seksuale në punë ka paraqitje të
një forme të ndryshme nga fokusi i këtij studimi.

2.

Studimi cilësor u bazua në mbledhjen e të dhëna cilësore përmes intervistave të thelluara dhe fokus grupeve në
periudhen korrik-tetor 2023. U zhvilluan intervista me 22 punonjës dhe punëdhënës, duke përdorur pyetësorë
të dedikuar për katër grupe pjesëmarrësish: viktima të ngacmimit seksual në punë (6 persona), dëshmitarë (5
persona), kolegë (5 persona) dhe punëdhënës (6 persona). Nëpërmjet intervistave të thelluara u pasuruan
gjetjet sasiore dhe u dhanë shpjegime për ekzistencën e problemit dhe mënyrat e trajtimit nga institucionet
publike dhe private. Gjithashtu, studimi përdori edhe fokus grupet për mbledhjen e të dhënave sa më të plota
për ekzistencën e dukurisë dhe trajtimin e saj. Fokus grupet u organizuan në Lezhë, Durrës dhe Korçë me nga
rreth 15 pjesëmarrës për çdo takim, nga sektori publik dhe privat. Të dhënat e mbledhura nga diskutimet me
grupet e synuara janë paraqitur bashkë me gjetjet e intervistave, duke plotësuar kështu kuadrin e të dhënave
cilësore.

Kufizime të metodologjisë sasiore

Gjatë mbledhjes së të dhënave studimi u bazua në kuota të lehta, për të mbajtur nën mbikqyrje dhe ruajtur
përfaqësim për çdo segment të popullatës si gjinia, mosha, qarku, punësimi në administratë publike kundrejt
bizneseve private dhe organizatave. Më tej, për të sjellë përfaqësim cilësor në studim, për secilën prej këtyre
segmenteve, u aplikuan peshime sipas peshës specifike të secilës gjini, qark dhe llojit të punësimit, bazuar në të
dhënat zyrtare të siguruara nga INSTAT (Anketa Tremujore e Forcave të Punës, Tremujori i 2023).

a) Perceptimet e viktimave të ngacmimit seksual në punë

Në studim morën pjesë 6 viktima të ngacmimit seksual, një burrë dhe pesë gra, të grupmoshave 26-35 vjeç
(katër), 18-25 vjeç (një) dhe 36-45 vjeç (një). Kjo përzgjedhje u bë në përputhje me gjetjet sasiore. Gjithashtu,
variabli demografik gjinor u përshat me studimin sasior, rezultatet e të cilit treguan se: (i) gjinia femërore
është më e prekur se sa ajo mashkullore; (ii) gratë e vuajnë disproporcionalisht më shumë se sa burrat
ngacmimin seksual në punë; (iii) ngacmimi seksual në punë është një formë e dhunës me bazë gjinore,
përderisa prek më shumë gratë. Për shkak se dukuria e ngacmimit seksual në punë është thuajse njësoj e
përhapur në sektorin publik dhe privat, për të përshtatur gjetjet e kërkimit cilësor me atë sasior, u përzgjodhën
tre persona nga institucionet publike dhe tre nga sektori privat për të rrëfyer përvojat personale të ngacmimit
në punë. Të intervistuarit përcaktuan me fjalët e tyre: (i) ngacmimin seksual në punë; (ii) përjetimet prej
ngacmimit seksual; (iii) pasojat e ngacmimit në jetën personale dhe profesionale. 

b) Perceptimet e dëshmitarëve të ngacmimit seksual në punë

Për të kuptuar qëndrimet e punonjësve ndaj ngacmimit seksual në vendin e punës, u morën pesë dëshmi nga
punonjës që kanë njohur dikë që është ngacmuar në vendin e punës, dy burra dhe tre gra të grupmoshave 18-
25 vjeç (dy), 26-35 vjeç (një) dhe 36-45 vjeç (dy). Zgjedhja e dëshmitarëve ka qenë e balancuar për të pasur një
opinion të peshuar që vjen nga të dyja gjinitë. Dy prej dëshmitarëve punojnë në sektorin publik dhe tre në
privat, zgjedhje kjo e peshuar, që përputhet me gjetjen e kërkimit sasior për ekzistencën e dukurisë së
ngacmimit seksual pa dallime të mëdha mes sektorit publik dhe atij privat. Përderisa dukuria e ngacmimit
seksual në punë rezulton të jetë më e përhapur në qytetet e mëdha, dëshmitë u mblodhën nga punonjës të
qyteteve Tiranë, Durrës, Lezhë, Korçë dhe Pogradec.

c) Opinione të kolegëve për ngacmimin seksual në punë

Për të pasur edhe një opinion nga punonjësit në përgjithësi, u intervistuan edhe 5 punonjës që janë quajtur
kolegë pune, për t’i dalluar nga viktimat dhe dëmshmitarët. Qasja e tyre ndaj ngacmimit seksual në punë është
një e dhënë shtesë mbi opinionin që sundon tek punonjësit në përgjithësi për ekzistencën e fenomenit,
përhapjen e tij dhe trajtimin nga institucionet. Në studim u përfshinë pesë punonjës, një grua dhe katër burra
të moshës 26-35 vjeç (dy) dhe 36-45 vjeç (tre) nga Lezha, Durrësi, Tirana, Korça dhe Pogradeci. Meqë
ngacmimi seksual është më i përhapur në qytetet e mëdha, u pa e udhës që pjesëmarrësit të ishin kryesisht nga
këto qytete, por për të sjellë edhe perspektivën e punonjësve nga zonat e vogla urbane u përfshinë edhe zona të
vogla urbane si Lezha dhe Pogradeci. Punonjësit janë të punësuar në sektorin publik (dy) dhe privat (tre),
zgjedhje e balancuar që mbështetet në rezultatet e kërkimit sasior që tregojnë se ngacmimi seksual është paksa
më i përhapur në subjektet private, krahasuar me ato publike.

d) Opinione të punëdhënësve për ngacmimin seksual në punë

Kërkimi cilësor përfshiu edhe 6 punëdhënës për të ditur qëndrimin e tyre për ngacmimin seksual në vendin e
punës dhe për të identifikuar nivelin e ndërgjegjësimit të tyre për ta njohur, parandaluar, trajtuar dhe
ndëshkuar këtë dukuri të dëmshme për sigurinë e punonjësve. Përveç një punëdhënëseje grua, pesë të tjerët
janë burra. Kjo përzgjdhje reflekton realitetin shqiptar, ku pozicionet më të larta drejtuese dhe sipërmarrjen i
zotërojnë meshkujt. Punëdhënësit e intervistuar janë të grupmoshave 26-35 vjeç (një), 36-45 vjeç (dy) dhe 46-
65 vjeç (dy). Për shkak se studimi sasior tregon se institucionet publike kanë më shumë rregullim procedural
në lidhje me etikën në punë dhe me të drejtat e punonjësve, krahasuar me subjektet private, u pa e nevojshme
që në kërkim të kishte më shumë punëdhënës nga sektori privat (katër) dhe vetëm dy nga sektori publik. 

57%

e të anketuarve pranojnë se kanë përjetuar
ngacmim seksual në vendin e punës në 

2 vitet e fundit, nga të cilët 15.4% gra dhe
vetëm 7.4% djem dhe burra. 

15.4% 7.4%

e të punësuarve deklarojnë se janë ngacmuar
të paktën një herë në të gjithë jetën e punës,
nga të cilët 2 herë më shumë gra (26.8%) se

burra (13.4%).

26.8% 13.4%

GJETJET KRYESORE

 e të punësuarve në Shqipëri kanë bindjen se ngacmimet seksuale
në punë janë një problem serioz.

besojnë se ngacmimet
seksuale në punë janë të
papranueshme për kulturën
dhe shoqërinë tonë.

61%

e forcës së punës kanë
bindjen se në shoqërinë
tonë është turp të flitet rreth
ngacmimeve seksuale në
punë.

49%

deklarojnë se ngacmimet
seksuale janë të pashmangshme
nëse burrat dhe gratë punojnë
bashkë në një mjedis pune. 

22%

11%

19%

e të anketuarve shprehin
bindjen se gratë pësojnë
ngacmime seksuale rregullisht
në vendet e tyre të punës. 

35%

80%

70%

e viktimave të ngacmimit
seksual në vendin e punës
nuk kanë ngritur ankesë 

kanë turp të raportojnë

nuk kanë besim se do
gjejnë zgjidhje 

kanë frikë nga paragjykimet
dhe përgojimet

e forcës së punës mes moshës
16-25 vjeç besojnë se gratë
pësojnë ngacmime seksuale
rregullisht në vendin e tyre të
punës.

43%

e punonjësve ndihen të
sigurt ose shumë të sigurt
në vendin e tyre të punës. 

51%

e të anketuarve shprehin besim
se institucioni apo kompania
ku ata punojnë i merr seriozisht
dhe ndjek siç duhet ankesat për
ngacmime seksuale.

50%

pranojnë se ngacmimet
seksuale në punë kalojnë

rëndom pa u hetuar.

Ngacmimi seksual është i përhapur në të gjithë botën dhe shkakton dëme të kushtueshme shëndetësore e
financiare për viktimat dhe humbje ekonomike për njësitë e punës. Dëmi ka efekte edhe në shoqëri, pasi
dëmton bazat e moralit dhe besimit reciprok tek pjesëtarët e saj. Zhdukja e ngacmimit seksual në vendin e
punës nxit përparimin drejt barazisë gjinore dhe arritjeve ekonomike.

1.1.1. ILO
Në 2022, Organizata Ndërkombëtare e Punës (ILO) bashkë me Lloyd's Register Foundation dhe Gallup
publikuan gjetjet e anketës së parë globale për përvojat e dhunës dhe ngacmimit në punë. Rezultatet, bazuar
në 125,000 intervista në 121 shtete, tregojnë madhësinë dhe frekuencën e dhunës dhe ngacmimit në punë
globalisht, duke ofruar njohuri mbi format kryesore të dhunës dhe ngacmimit (fizik, psikologjik dhe seksual)
dhe pengesat kryesore për mosraportimin. Rezultatet treguan se dhuna dhe ngacmimet në punë janë
fenomene të përhapura në mbarë botën, me më shumë se një në pesë (22.8% ose 743 milionë) të punësuar që
kanë përjetuar të paktën një formë dhune dhe ngacmimi në punë gjatë jetës së tyre. Gratë ishin veçanërisht të
ekspozuara ndaj dhunës dhe ngacmimit seksual në punë. Të dhënat tregojnë se diferenca më e madhe mes
gjinive është pikërisht në dhunën dhe ngacmimin seksual (8.2% e grave krahasuar deri në 5.0% të meshkujve). 

5

6

HYRJE

1.1. Raportime ndërkombëtare të ngacmimit seksual në punë

 [5] Heymann, J., Moreno, G., Raub, A., & A. Sprague (2022) Progress Towards Ending Sexual Harassment at Work? A Comparison of
Sexual Harassment Policy in 192 Countries. Journal of Comparative Policy Analysis, 2023, Vol. 25, No. 2, 172–193,
https://doi.org/10.1080/13876988.2022.2100698
 [6] International Labour Organization and Lloyd’s Register Foundation 2022, Experiences of violence and harassment at Work: A global
first survey, Geneva: ILO, 2022, Joint report: Experiences of violence and harassment at Work: A global first survey (ilo.org) [accessed June
21 2023].

Grafiku 1: Përvojat e dhunës dhe ngacmimet në punë, sipas rajonit dhe gjinisë, 2022 
ILO, Fondacioni Lloyd's dhe Gallup 
Pyetja e anketës: A keni përjetuar ju personalisht ndonjëherë ndonjë lloj dhune seksuale dhe/ose ngacmim në punë,
si  prekje të padëshiruara seksuale, komente, foto, emaile apo kërkesa seksuale gjatë punës?

 Total        Gra         Burra        Po, në 5 vitet e fundit        Po më herët se 5 vitet e fundit

1.1.2. Lëvizja#MeToo

Një studim i bërë në 192 vende, pas Lëvizjes #MeToo, tregoi se kjo lëvizje shërbeu si shtysë për ndalimin e
ngacmimit seksual në vendin e punës, duke shkaktuar një valë ndryshimesh në legjislacionet e shumë vendeve,
ndër të cilat 13 tashmë e ndalojnë, ndërsa të tjerat kanë ashpërsuar masat për trajtimin e ngacmimit seksual në
punë. Gjithsesi, studimi i ILO, Fondacionit Lloyd's dhe Gallup nxjerr në pah se pothuajse në 30% të vendeve,
ngacmimi seksual në vendin e punës nuk ndëshkohet ligjërisht, gjë që tregon se këto vende nuk kanë marrë
masa për parandalimin dhe mbrojtjen nga ngacmimin seksual në vendin e punës, duke i lënë punonjësit pa
mbrojtje prej ngacmimit seksual.

Studime të ndryshme të publikuara ndër vite në Shqipëri kanë hedhur dritë mbi situatën e dhunës dhe
ngacmimeve seksuale në vendin e punës. Raportimet dëshmojnë se fenomeni i dhunës dhe ngacmimeve
seksuale është i pranishëm, pavarësisht se niveli i raportimeve apo denoncimeve është mjaft i ulët.

1. Studimi “Diskriminimi me bazë gjinore dhe puna në Shqipëri, 2022” publikur nga organizata “Qendra për
të drejtat në punë” dhe “Olof Palme International Center” raporton se dhuna dhe ngacmimi në punë (seksual
ose jo) konsiderohen fenomene të përhapura në një shkallë të gjerë për gati 1 në 4 pjesëmarrës në studim
(23%), ndërkohë 28% e të intervistuarve, raporton të kenë dëshmuar personalisht raste të dhunës apo
ngacmimit seksual në punë. Të dhënat bazuar në një kampion prej 1500 intervistash në 5 rrethet kryesore të
vendit dhe disa sektorë kyç, tregojnë që vetëm gjysma e të anketuarve janë në dijeni të ekzistencës së një
sistemi ankimi (formal ose jo) në vendin e tyre të punës.

 [7] #MeToo është një lëvizje feministe e nisur në 2017 për të denoncuar dhunën seksuale ndaj vajzave dhe grave në vendin e punës. Lëvizja frymëzoi
shumë viktima të flisnin dhe të denonconin ngacmuesit në vendin e punës. Për më shumë: https://metoomvmt.org/

2. Në edicionin e dytë të studimit “Diskriminimi me baza gjinore dhe puna në Shqipëri, 2022” publikuar nga
Gender Alliance for Development Centre, 23% e të anketuarve janë përballur me të paktën një formë të
ngacmimit seksual në punë pavarësisht gjinisë. 72% e grave viktima të ngacmimit seksual në punë deklaruan
se dhunuesi ishte burrë dhe 24% e të dyja gjinive.

3. Vrojtimi kombëtar “Dhuna ndaj Grave dhe Vajzave 2018”, i realizuar nga INSTAT që përfshiu gra të
moshës 18-74 vjeç në një kampion me 3.443 familje, trajtoi katër forma të ngacmimit seksual të padëshiruara
dhe ofenduese sipas të intervistuarave: (i) fizike – prekja, përqafimi ose puthja e padëshiruar; (ii) format
verbale të ngacmimit; (iii) format joverbale të ngacmimit; (iv) ngacmimi në internet. 18,1% e grave deklaruan
se kanë përjetuar ndonjëherë dhe 8.5% aktualisht një apo më shumë lloje të ngacmimeve seksuale. Në vendin e
punës raportuan të jenë ngacmuar seksualisht 25.8% e grave të intervistuara. 

4. Studimi “Ngacmimi seksual dhe llojet e tjera të dhunës me bazë gjinore në hapësirat publike në Shqipëri” i
ndërmarrë nga UN Women në vitin 2018, me 750 gra dhe vajza të anketuara në tre rrethe, Tiranë, Durrës,
Fier, tregon se pothuajse gjysma e të anketuarave kanë një mikeshë ose pjesëtare të familjes, e cila është
ngacmuar seksualisht ose ka vuajtur nga forma të tjera të dhunës seksuale. Gjetjet tregojnë një situatë
alarmante ku 38% e të anketuarave deklarojnë se kanë qenë në rrezik ose janë ekspozuar ndaj ngacmimeve
seksuale dhe formave të tjera të dhunës gjatë jetës së tyre. Sipas studimit kultura e raportimit të dhunës,
veçanërisht ngacmimi seksual dhe dhunës seksuale, vazhdon të jetë e ulët.

5. Në publikimin e Avokatit të Popullit “Ngacmimi moral dhe seksual në administratën publike në Shqipëri”
2017, hidhen disa dëshmi rreth fenomenit të ngacmimeve seksuale në vendin e punës, bazuar në 41 intervista
me përfaqësues të institucioneve publike në nivel qendror. 20% e të intervistuarve deklaruan se janë në dijeni
për kolegë që janë ngacmuar seksualisht në administratën publike dhe 10% pranuan se kanë përjetuar
ngacmim seksual në vendin e punës të paktën një herë në 3 vitet e fundit. Përkatësia gjinore përbën faktorin
kryesor që e ekspozon viktimën ndaj ngacmimit seksual në vendin e punës, ku në 37.5% të rasteve viktima
janë vajzat dhe gratë, ndjekur nga pozicioni vartës i viktimës ndaj eprorit (20%). 

[8] INSTAT, Dhuna ndaj vajzave dhe grave në Shqipëri, Dhuna ndaj grave dhe vajzave në Shqipëri, 2018 | Instat
[9] UN Women Shqiperi “Ngacmimi seksual dhe llojet e tjera të dhunës me bazë gjinore në hapësirat publike në Shqipëri” në vitin 2018, Sexual
HarassmentGBV -2018 ALB_0.pdf (un.org.al)

Vitet e fundit Shqipëria ka ndërmarrë masa ligjore dhe institucionale për ta parandaluar, trajtuar dhe
ndëshkuar fenomenin e ngacmimit seksual në vendin e punës, bazuar në standarde ligjore ndërkombëtare të
shprehura në konventat e Kombeve të Bashkuara dhe ato të Këshillit të Evropës. Procesi i pranimit në
Bashkimin Evropian (BE) ka bërë që vendi të përafrojë standardet e veta ligjore me ato të BE. Në lidhje me
ngacmimin seksual, ekziston një kuadër i gjerë standardesh ligjore, zbatimi i të cilave është detyrim ligjor për
shtetin, institucionet publike dhe private.

2.1.1. Organizata e Kombeve të Bashkuara
OKB e përcakton ngacmimin seksual në vendin e punës si “çdo sjellje e padëshiruar me natyrë seksuale që ka
arsye të pritet të shkaktojë ose perceptohet të shkaktojë ofendim ose poshtërim, kur një sjellje e tillë ndërhyn
tek puna, bëhet kusht për punësim ose krijon një mjedis pune frikësues, armiqësor ose ofendues. Ngacmimi
seksual mund të ndodhë në vendin e punës ose në lidhje me punën. Duke përfshirë zakonisht një model
sjelljeje, ngacmimi seksual mund të marrë formën e një incidenti të vetëm. Ngacmimi seksual mund te ndodhë
mes personave të së njëjtës gjini ose brenda gjinisë. Të dyja gjinitë mund të jenë viktima dhe ngacmues.

2.1.2. Organizata﻿ Botërore e Punës
Në Konventën e ILO për Dhunën dhe Ngacmimin (No.190) dhe në Rekomandimin shoqërues (No. 206),
jepet një përcaktim më i zgjeruar i ngacmimit seksual në vendin e punës, si: “një seri sjelljesh dhe praktikash të
papranueshme ose kërcënimesh, që ndodhin njëherë ose në mënyrë të përsëritur, që synojnë ose që shkaktojnë
ose ka gjasa të shkaktojnë dëmtim fizik, psikologjik, seksual dhe ekonomik dhe përbëjnë dhunë me bazë
gjinore dhe ngacmim”. Ngacmimi seksual dëmton barazinë në punë dhe ka ndikime negative për viktimën tek
paga, përparimi në karrierë, kushtet e punës e deri tek largimi prej punës.

2.1.3. Konventa e Stambollit e Këshillit të Evropës
Konventa e Këshillit të Evropës për parandalimin dhe luftën kundër dhunës ndaj grave dhe dhunës në familje
(Konventa e Stambollit), 2011 e përcakton ngacmimin seksual si “Çdo formë e sjelljes së padëshiruar verbale,
jo-verbale ose fizike e një natyre seksuale me qëllim ose pasojë shkeljen e dinjitetit të një personi, në veçanti
kur krijohet një mjedis frikësues, armiqësor, degradues, poshtërues ose fyes, dhe që i nënshtrohet ndëshkimit
penal ose ndëshkimeve të tjera ligjore” (Neni 40).

 

2.1. Ngacmimi seksual në punë sipas standardeve ndërkombëtare

 [10] Kombet e Bashkuara, Buletini I Sekretarit te Përgjithshëm, Per ndalimin e ngacmimit seksual në vendin e punës dhe abuzimit me pushtetin.
https://documents-dds-ny.un.org/doc/UNDOC/GEN/N08/238/36/PDF/N0823836.pdf?OpenElement
[11] ILO,Konventa No.190 dhe Rekomandimi 206, wcms_738114.pdf (ilo.org)
[12] ILO, Ngacmimi seksual në botën e punës, wcms_738115.pdf (ilo.org)
[13] Konventa e Këshillit të Evropës për parandalimin dhe luftën kundër dhunës ndaj grave dhe dhunës në familje është traktati më i përparuar
ndërkombëtar për të trajtuar te tilla shkelje të rënda të të drejtave të njeriut. Konventa synon të sigurojë tolerancë zero për këtë lloj dhune dhe është
një hap i madh përpara për ta bërë Evropën më të sigurt. https://rm.coe.int/168064d3f6

 [14]  Ratifikuar me Ligjin nr 13/2022, për ratifikimin e konventës 190, “Konventa për dhunën dhe ngacmimin e Organizatës Ndërkombëtare të Punës, 1986”.
 [15] ILO, Ngacmimi seksual në botën e punës, wcms_738115.pdf (ilo.org)
 [16] Ratifikuar me Ligjin nr. 7767, datë 9.11.1993 dhe Protokollin shtesë të kësaj konvente me Ligjin nr. 9052, datë 17.4.2003. CEDAW,
https://www.ohchr.org/en/instruments-mechanisms/instruments/convention-elimination-all-forms-discrimination-against-women
 [17] Komitetii CEDAW, rekomandimi 19, General recommendations made by the Committee on the Elimination of Discrimination against Women (un.org)
 [18] Nënshkruar në 2011, ratifikuar në 2013, hyrë në fuqi në 2014. https://rm.coe.int/168064d3f6
[19] Ratifikuar me Ligjin Nr. 9590, dt 27.2.2006, https://www.dap.gov.al/publikime/dokumenta-strategjik/61-marreveshja-e-stabilizim-asociimit

2.2.1Konventa Nr.190 e ILO
Ndër standardet ndërkombëtare që orientojnë legjislacionin tonë të brendshëm për ngacmimin seksual në
vendin e punës, Konventa No.190 e ILO dhe rekomandimi shoqërues No. 206 për zbatimin e saj përfaqësojnë
standardet kryesore për të luftuar ngacmimin seksual në vendin e punës. ILO e përcakton ngacmimin seksual
ne vendin e punës si një formë të dhunës me bazë gjinore që prek kryesisht gratë dhe si manifestim të
diskriminimit ndaj grave dhe shkelje të rëndë e të drejtave të njeriut. Në datë 21 Shkurt 2022, Presidenti i
Shqipërisë dekretoi shpalljen e ligjit nr. 13/2022 për ratifikimin e “Konventa për dhunën dhe ngacmimin e
Organizatës Ndërkombëtare të Punës, 1986”. Konventa e ILO i referohet dhunës dhe ngacmimit si një
koncept i vetëm i përbërë që mbulon “një gamë të sjelljeve, praktikave ose kërcënimeve të papranueshme,
pjesë e të cilës është edhe dhuna dhe ngacmimi seksual”.

2.2.2 CEDAW
Një tjetër instrument i së drejtës ndërkombëtare që dënon dhunën me bazë gjinore, përfshirë edhe ngacmimin
seksual ndaj vajzave dhe grave është Konventa e Kombeve të Bashkuara “Për Eleminimin e të gjitha formave
të diskriminimit kundër grave” CEDAW, e cila ndëshkon çdo lloj diskriminimi kundër grave përfshi
ngacmimin seksual si një formë e diskriminimit ndaj grave. CEDAW në nenin 2 kërkon nga shtetet që të
hartojnë politika që zhdukin diskriminimin ndaj grave, si dhe të forcojnë kuadrin ligjor dhe marrin masa
kundër diskriminimit ndaj grave. Rekomandimi 19 i Komitetit për zbatimin e CEDAW u bën thirrje palëve
nënshkruese të Konventës “të ndërmarrin masa efektive kundër ngacmimit seksual dhe të raportojnë për
ngacmimin seksual dhe format e tjera të dhunës në vendin e punës”. 

2.2.3 Konventa e Stambollit e Këshillit të Evropës
Konventa e Këshillit të Evropës “Për parandalimin dhe luftën kundër dhunës ndaj grave dhe dhunës në
familje” është traktati më i përparuar ndërkombëtar për të trajtuar këto shkelje të rënda të të drejtave të
njeriut. Parandalimi i dhunës, mbrojtja e viktimave dhe ndjekja penale e dhunuesve janë gurët e themelit të
kësaj konvente. Konventa e Stambollit e quan ngacmimin seksual si dhunë ndaj grave dhe i detyron “Palët të
marrin masat e nevojshme legjislative apo masa të tjera për të siguruar që çdo formë e sjellje e padëshiruar
verbale, jo-verbale apo fizike e një natyre seksuale, me qëllim ose ndikim shkeljen e dinjitetit të një personi,
dhe veçanërisht kur krijon një ambient frikësues, armiqësor, degradues, poshtërues apo fyes, është subjekt i
një sanksioni penal ose sanksioni tjetër ligjor”.

2.2.4. Marrëveshja e Stabilizim Asociimit
Marrëveshja e Stabilizim Asociimit kërkon që vendi të përafrojë legjislacionin e brendshëm me atë të BE-së në
fushën e kushteve të punës, veçanërisht shëndetit dhe sigurisë në punë, dhe mundësive të barabarta, (neni 77
për “Kushtet e punës dhe mundësi të barabarta”). Me siguri në punë nënkuptohet edhe mbrojtja nga
ngacmimi në vendin e punës që dëmton shëndetin mendor dhe produktivitetin e punonjësve. 

2.2 Standardet ndërkombëtare të përfshira në legjisla﻿cionin vendas

[20] Kodi i Punës, Ligj Nr. 7961, datë 12.7.1995, i përditësuar. Ndryshuar me ligjin nr. 136/2015, datë 5.12.2015.
[21] Kodi Penal, Ligj Nr. 7895, datë 27.1.1995, i përditësuar. Ndryshuar me Ligjin r. 89/2017, datë 22.5.2017.
[22] Kodi Penal, Ngacmimi seksual, Shtuar neni 108/a me ligjin nr. 144/2013, datë 2.5.2013.
[23] Ligji No. 10221, datë 04.02.2010 “Për Mbrojtjen nga Diskriminimi”, I përditësuar.https://www.kmd.al/wp-content/uploads/2020/11/LMD-i-
perditesuar-1.pdf

 

2.3.1  Kushtetuta
E gjithë ngrehina e legjislacionit të brendshëm ngrihet mbi Kushtetutën e cila ka rezervuar një nen të veçantë
(neni 18) ndalimit të diskriminimit: “Askush nuk mund të diskriminohet padrejtësisht për shkaqe të tilla si
gjinia, raca, feja, etnia, gjuha, bindjet politike, fetare a filozofike, gjendja ekonomike, arsimore, sociale ose
përkatësia prindërore”. Me ndalimin e diskriminimit për shkak të gjinisë, Kushtetuta ndalon ngacmimin
seksual si një formë e diskriminimit me bazë gjinore për shkak se prek në mënyrë disproporcionale më shumë
gratë se sa burrat. 

2.3.2  Kodi i Punës
Gjatë vitit 2015, me propozim të Ministrisë së Punës, Kodi i Punës në Shqipëri pësoi ndryshime në nenin 32
mbi mbrojtjen e personalitetit, duke vënë theksin më qartë tek ngacmimet seksuale në punë. Përforcimi i nenit
synoi të rrisë mbrojtjen nga ngacmimet seksuale gjatë kryerjes së detyrës dhe fuqizimin e punonjësve përgjatë
çështjeve gjyqësore, duke mos lënë vend për keqinterpretime ligjore. Kodi i Punës përcakton detyrimin e
punëdhënësit që të respektojë dhe të mbrojë në raportet e punës personalitetin e punëmarrësit dhe të marrë
masat e nevojshme për të ndaluar ngacmimin moral të kryer prej tij dhe nga punonjësit e tjerë, si dhe të
afishojë dispozitat mbi ngacmimin moral dhe seksual dhe sanksionet përkatëse. Po ashtu Kodi parashikon
ndalimin e punëdhënësit të kryejë çdo veprim që përbën shqetësim seksual për punëmarrësit dhe nuk lejon
kryerjen e veprimeve të tilla nga punëmarrësit e tjerë. Kodi i Punës e ndalon ngacmimin seksual në vendin e
punës, pasi e konsideron atë nje formë të diskriminimit që shkakton pasiguri në punë. 

2.3.3  Kodi Penal
Sipas Kodit Penal, ngacmimi seksual përbën një vepër penale. Kodi Penal shprehet se “Kryerja e sjelljeve me
natyrë seksuale, që cënojnë dinjitetin e një personi, me çdo mjet ose formë, duke krijuar një mjedis kërcënues,
armiqësor, degradues, poshtërues ose ofendues, përbën vepër penale dhe dënohet me burgim nga 1 deri në 5
vjet. Kur kjo vepër kryhet në bashkëpunim, kundër disa personave, më shumë se një herë, ose kundër
fëmijëve, dënohet me burgim nga tre deri në shtatë vjet” (Neni 108/a, Ngacmimi seksual).

2.3.4. Ligji për Mbrojtjen nga Diskriminimi
Ligji për Mbrojtjen nga Diskriminimi ndalon ngacmimin seksual në vendin e punës, duke u shprehur se
“Ndalohet çdo lloj shqetësimi, përfshirë edhe shqetësimin seksual, nga punëdhënësi përkundrejt një
punëmarrësi ose një kërkuesi për punë ose midis punëmarrësve.” (Neni 12, Mbrojta nga diskriminimi në
punësim). Ligji e konsideron ngacmimin seksual në vendin e punës si një formë diskriminimi që shkel të
drejtën e personit për punësim. Ligji përcakton se diskriminimi në punë përfshin çdo dallim, kufizim ose
përjashtim që bëhet për shkak edhe të gjinisë, dhe që ka lidhje me “trajtimin e punëmarrësve në vendin e
punës, duke përfshirë trajtimin e tyre gjatë vendosjes ose ndryshimit të kushteve të punës, shpërblimin,
përfitimet dhe mjedisin e punës, trajtimin lidhur me trajnimet profesionale ose gjatë procesit disiplinor apo
lidhur me pushimin nga puna ose zgjidhjen e kontratës së punës” (Neni 12/c). Me këtë përcaktim, ligji ndalon
diskriminimin bazuar në parimin ‘quid pro quo’ që ka të bëjë me ofrimin e favoreve seksuale në këmbim të
përfitimeve në vendin e punës. 

2.3 Legjislacioni i brendshëm

2.3.5 Ligji për Avokatin e Popullit
Punonjësit që përballen me raste të ngacmimit seksual gjatë ushtrimit të punës së tyre nga ana e
punëdhënësve, konkretisht në administratën publike, kanë të drejtën ligjore të ankohen, apo të kërkojnë
ndërhyrjen e Avokatit të Popullit që fillon procedurën e shqyrtimit të çështjes me kërkesë të personit të
interesuar ose të dëmtuar, por edhe me nismën e vetë kur merr indicje për shkelje të ndryshme që janë në
kompetencë të tij. Në fund të veprimtarisë hetuese, Avokati i Popullit nëse ka konstatuar raste të abuzimeve
apo të ngacmimit seksual, ka të drejtë që me anën e rekomandimeve t’u drejtohet institucioneve të ndryshme
ligjzbatuese, që të marrin masa për vënien në vend të saj.

2.3.6  Ligji për Barazinë Gjinore
Ligji për Barazinë Gjinore e ndalon diskriminimin për shkak të gjinisë, duke përcaktuar se “Diskriminim për
shkak të gjinisë është çdo dallim, përjashtim ose kufizim mbi baza gjinore, që ka për qëllim ose për pasojë
dëmtimin, mosnjohjen, mosgëzimin dhe mosushtrimin, në mënyrë të barabartë, nga secila gjini, të të drejtave
të njeriut dhe lirive të parashikuara në Kushtetutë dhe në ligje” (Neni 4, Përkufizime). Qëllimi i këtij ligji është
të sigurojë mbrojtje efikase nga diskriminimi për shkak të gjinisë dhe nga çdo formë sjelljeje, që nxit
diskriminimin për shkak të gjinisë. Me këtë përcaktim ligji nënkupton që ngacmimi seksual në vendin e punës
që prek më së shumti gratë, përbën një formë të diskriminimit me bazë gjinore dhe duhet shkurajuar me masa
ligjore. Ligji parashikon ndëshkimin me gjobë nga ana e Inspektoriatit Shtetëror të Punës për shkelësit dhe,
nëse përbën vepër penale, ndëshkim sipas dispozitave të Kodit Penal. Viktimat e ngacmimit seksual kanë të
drejtën e dëmshpërblimit për dëmin moral dhe material, përfshirë rikthimin e të drejtave të shkelura, që
kërkohen në rrugë gjyqësore (Kodi Civil, neni 29).

2.3.7 Kodi i Procedurave Administrative
Kodi i rishikuar i Procedurave Administrative i vitit 2015 ndalon çdo lloj diskriminimi për shkak, ndër të
tjera, edhe të gjinisë. Ky ligj siguron mbrojtjen efektive të të drejtave të punonjësve. Në rastet e pretendimeve
për diskriminim, ky ligj e kalon barrën e provës tek organi publik, siç parashikohet në Ligjin për Mbrojtjen
nga Diskriminimi (neni 82).

2.3.8 Ligji për Administratën Publike
Ligji nr. 9131,datë 8.9.2003, “Për rregullat e etikës në administratën publike” synon të nxisë, promovojë dhe
garantojë krijimin e një mjedisi të sigurtë dhe të shëndetshëm pune, duke parandaluar, reduktuar dhe
eliminuar çdo formë të dhunës, ngacmimit, ngacmimit seksual dhe abuzimit me autoritetin në mjedisin e
punës. Departamenti i Administratës Publike dhe Avokati i Popullit në bashkëpunim hartuan një dokument
mbi “Politikat dhe procedurat e administratës shtetërore për eleminimin e dhunës, ngacmimit dhe ngacmimit
seksual në mjedisin e punës”. Viktimat e ngacmimit seksual në vendin e punës kanë disa rrugë për të vënë në
vend shkeljen e së drejtave të tyre, për të qenë të lirë nga dhuna dhe ngacmimet në vendin e punës. Ata mund
të ankohen tek punëdhënësi dhe strukturat përkatëse brenda njësisë ku punojnë ose në institucione të tjera si:
policia e shtetit, gjykata, avokati i popullit dhe komisioneri per mbrojtjen nga diskriminimi. 

[24] Ligji Nr.8454, datë 4.2.1999, Për Avokatin e Popullit, i përditësuar, plotësuar me Ligjin Nr.8600, datë 10.04.2000.
[25] Avokati i Popullit për “Ngacmimin moral dhe seksual në administratën publike në Shqipëri” 2017.
[26] Ligji Nr. 9970, datë 24.7.2008 Për Barazinë Gjinore në Shoqëri, i përditësuar.
[27] Kodi Civil, Ligj Nr.7850, datë 29.7.1994 Për Kodin Civil  të Republikës të Shqipërisë, i përditësuar. https://qbz.gov.al/preview/f010097e-
d6c8-402f-8f10-d9b60af94744
[28] https://www.dap.gov.al/legjislacioni/udhezime-manuale/468-udhezues-per-parandalimin-dhe-adresimin-e-dhunes-ngacmimit-dhe-ngacmimit-
seksual-ne-mjedisin-e-punes-ne-institucionet-e-administrates-shteterore

25

26

27

24

28

22

https://qbz.gov.al/preview/f010097e-d6c8-402f-8f10-d9b60af94744
https://qbz.gov.al/preview/f010097e-d6c8-402f-8f10-d9b60af94744
https://www.dap.gov.al/legjislacioni/udhezime-manuale/468-udhezues-per-parandalimin-dhe-adresimin-e-dhunes-ngacmimit-dhe-ngacmimit-seksual-ne-mjedisin-e-punes-ne-institucionet-e-administrates-shteterore
https://www.dap.gov.al/legjislacioni/udhezime-manuale/468-udhezues-per-parandalimin-dhe-adresimin-e-dhunes-ngacmimit-dhe-ngacmimit-seksual-ne-mjedisin-e-punes-ne-institucionet-e-administrates-shteterore
https://qbz.gov.al/previe%C3%AB/f010097e-d6c8-402f-8f10-d9b60af94744
https://www.dap.gov.al/legjislacioni/udhezime-manuale/468-udhezues-per-parandalimin-dhe-adresimin-e-dhunes-ngacmimit-dhe-ngacmimit-seksual-ne-mjedisin-e-punes-ne-institucionet-e-administrates-shteterore


Ky studim dokumenton perceptimet, përvojat dhe përjetimet e punonjësve të zonave urbane të mbledhura
përmes një sondazhi kombëtar, intervistave të thelluara dhe fokus grupeve të mbajtura në kuadër të
diskutimeve lokale për ngacmimin seksual në punë. Studimi synon të hedh një hap me tutje në analizën dhe
raportimin e dhunës dhe ngacmimeve seksuale në Shqipëri, duke sjellë disa risi, thellime të mëtejshme ose
saktësime të vlerave. Madhësia dhe struktura e kampionit të këtij studimi është përfaqësuese e forcës së punës
në Shqipëri. Përdorimi i kuotave për segmente të ndryshme (mosha, gjinia, qarku, lloji i punësimit) të
popullsisë nën studim dhe peshimi final i rezultateve sipas të dhënave zyrtare të INSTAT siguron një
përfaqësim cilësor kombëtar urban.

Raporti lejon leximin e gjetjeve si përfaqësim i këndvështrimeve dhe përvojave të gjithë punonjësve në zonat
urbane. Kampioni prej 1026 punonjësish të intervistuar mbulon 12 qarqe me peshat përkatëse të të
punësuarve sipas të dhënave të INSTAT: Berat (4%), Dibër (4%), Durrës (10%), Elbasan (9%) Fier (10%),
Gjirokastër (2%), Korçë (7%), Kukës (3%), Lezhë (4%), Shkodër (7%),Tiranë (32%), dhe Vlorë (7%). 

Grafiku 2: Shpërndarja e kampionit në 1﻿2 rajone, bazuar në shpërndarjen e forcave të punës në Shqipëri (%)

Përbërja e kampionit në terma gjinorë është bazuar në të dhënat e INSTAT mbi punësimin, ndaj përmban
44,5% gjini femërore dhe 55% gjini mashkullore. 0.5% e intervistuarve u deklarua gjini tjetër ose preferoi të
mos e deklaronte. Kampioni gjithashtu përfaqëson më së miri peshën e sektorit publik (26%) dhe të sektorit
privat (74%) në forcat e punës në Shqipëri. 

Grafiku 3: Shpërndarja e kampionit në gjini, grupmosha dhe llojin e punësimit bazuar në shpërndarjen e forcave
të punës në Shqipëri (%)

Studimi ka përdorur kuota moshore dhe është i përbërë nga grupmosha 16-25 vjeç në masën 11%, grupmosha
26-35 vjeç në masën 41%, grupmosha 36-45 vjeç në masën 24% dhe grupmosha 45-65 vjeç në masën 24%.

3.2.1. Perceptime rreth ekzistencës së problemit të ngacmimit seksual në punë

Në studim, 57% e individëve të punësuar në vend shprehin bindjen se ngacmimet seksuale në punë janë një
problem serioz. Ky perceptim është më i theksuar te grupmoshat e të rinjve 16-25 vjeç dhe tek pjesa femërore e
popullsisë. Këto dy segmente raportojnë numrin më të lartë të përvojave me ngacmime seksuale në punë, në
krahasim me grupmoshat më të mëdha ose me pjesën mashkullore të popullsisë. 

Individët që punojnë në organizata lokale dhe ndërkombëtare shprehin një shqetësim më të lartë në lidhje me
seriozitetin e çështjes së ngacmimeve seksuale në vendin e punës. Kjo nuk është rezultat i përvojës personale,
pasi raportimi i ngacmimeve seksuale në këtë grup është më i ulët se në sektorët publik dhe privat, por si
pasojë e nivelit më të lartë të ndërgjegjësimit rreth çështjes, si dhe qasjes dhe ekspozimit në raportime të
ndryshme lokale dhe ndërkombëtare që individët e organizata të ndryshme kanë.

Analiza e pikëpamjeve dhe bindjeve të të intervistuarve rreth ngacmimeve në vendin e punës ofrojnë një pamje
të pasur dhe të diversifikuar të këtij problemi. Pavarësisht se pyetsori jep përkufizimin e ngacmimit seksual, të
intervistuarit që morën pjesë në studim u pyetën se çfarë kuptonin ata vetë me ngacmim seksual në punë.
Sipas të intervistuarve, ngacmimi seksual në punë perceptohet si një afërsi e papranueshme dhe e palejueshme
që i kalon kufijtë e një shoqërie normale dhe që ka synime të nënkuptuara për marrëdhënie seksuale. Sjellja
ngacmuese përcaktohet si një kontakt i padëshiruar i ngacmuesit me viktimën, që shprehet në forma verbale
dhe joverbale, me fjalë, shikime, prekje. 

Grafiku 4: Percepti﻿mi rreth seriozitetit të fenomenit të ngacmimeve seksuale në punë në Shqipëri (%)

3.2.2. Të folurit rreth ngacmimit seksual në punë

Rreth gjysma e punonjësve (49% e të intervistuarve) e konsiderojnë të folurit për ngacmime seksuale në vendin
e punës si një çështje e ndjeshme. Gati 1 në 6 punonjës, veçanërisht burra dhe gra dhe që punojnë në
institucione publike, besojnë se kjo çështje nuk është tabu, përkundër grave/vajzave si dhe punonjësit e
organizatave që kanë bindjen se ky fenomen vazhdon të jetë tabu dhe se nuk diskutohet aq sa duhet. Kjo
tregon se edhe masat për të parandaluar këtë fenomen janë të pamjaftueshme. Pavarësisht pritshmërisë se
shoqëria shqiptare k﻿a nisur të diskutojë më hapur për problematikat e saj, rezultatet tregojnë se grupmosha e
re, 16-25 vjeç, ka bindjen më të fortë se në shoqërinë shqiptare është tabu të flitet për ngacmime seksuale në
punë. Ky perceptim nuk tregon detyrimisht se të rinjtë kanë më shumë vështirësi për të folur për këtë
fenomen, por më shumë duket të jetë tregues i gjykimit më të ashpër që ata kanë ndaj stigmës që shoqëron
ngacimet seksuale dhe nevojës për më shumë hapësirë të lirë për diskutimin e kësaj çështjeje. Sikurse tregojnë
rezultatet, janë kryesisht gratë ato që ngacmohen seksualisht nga burrat në vendin e punës. Gratë viktima të
ngacmimit seksual në punë ndihen të pafuqishme të flasin, sepse shpesh diskutimi mbi rastet e ngacmimeve
seksuale në vendin e punës tërheqin më shumë vëmendjen mbi vajzat dhe gratë viktima, se sa mbi ngacmuesit.
Duke mos dashur të bëhen objekt bisede për të tjerët, viktimat e ngacmimit seksual zgjedhin të mos tregojnë
se çfarë ka ndodhur. 

Për kolegët e punës që mund të dëgjojnë ose dëshmojnë raste të ngacmimit seksual, çështja konsiderohet
private dhe, duke mos dashur të ndë﻿rhyjnë, me heshtjen dhe indiferentizmin e tyre, e lenë ngacmimin të vijojë.
Pra, si viktima që ka turp të flasë se mos tërheq vëmendjen për keq, ashtu edhe dëshmitarët që e konsiderojnë
ngacmimin si çështje private, nuk flasin për shkak të turpit që mbulon seksualitetin. 

Grafiku 5: Perceptimi﻿ se në shoqërinë tonë është turp të flitet rreth ngacmimeve seksuale në punë (%)

3.2.3. Papranueshmëria e ngacmimeve seksuale 

Fakti që 6 në 10 punonjës besojnë se ngacmimet seksuale në punë janë të papranueshme për kulturën dhe
shoqërinë është një tregues i rëndësishëm i ndërgjegjësimit të gjerë të shoqërisë ndaj këtij problemi. Ky
ndërgjegjësim është rrjedhojë e ndryshimeve të ndodhura vitet e fundit në diskutimin publik dhe
ndërgjegjësimin rreth problemit të ngacmimit seksual. Megjithatë, fakti që 2 në 10 punonjës nuk bien dakort
me pohimin se ngacmimet seksuale janë të papranueshme, dhe që 2 në 10 janë neutralë, tregon se ka ende
punë në drejtim të ndërgjegjësimit dhe ndryshimin e kulturës. Këta persona mund të mos kenë informacion
për fenomenin ose mund të mos kenë përjetuar asnjëherë ngacmime seksuale në punë, gjë që i bën ata më pak
të ndërgjegjshëm për rëndësinë e trajtimit të problemit. 

Jo të gjitha kontaktet mes punonjësve konsiderohen prej tyre ngacmime seksuale. Ka elementë të sjelljes që
nuk i bezdisin dhe janë të pranueshme. Kështu, për shembull, punonjësit shprehen se flirti është një dukuri
normale, e zakonshme dhe e padëmshme, pasi ndodh me pëlqim të ndërsjelltë dhe nuk dëmton kënd. Por,
edhe pse janë në favor të flirtit dhe pëlqimit të ndërsjelltë, pjesëmarrësit shprehen se nëse personi flirtues nuk
merr një përgjigje pranuese nga pala tjetër, por vazhdon të insistojë, atëherë flirti kalon në ngacmim.
Komplimentet në punë për pamjen konsiderohen të pranueshme brenda normave morale dhe kur nuk
tejkalojnë cakun. Prekjet dhe përqafimet në shoqërinë e punës janë të lejueshme brenda kufijve etikë dhe në
kuadër të miqësisë ose marrëdhënieve konfidenciale që varen nga afërsia që kanë punonjësit me njëri-tjetrin
dhe besimi tek shoqëria e tyre. Gjithsesi, përqafimet dhe prekjet me nuanca seksuale janë të papranueshme në
punë. Punonjësit e kanë të qartë se prekjet dhe përqafimet pa pëlqim të ndërsjelltë janë ngacmime dhe, për
pasojë, të palejueshme moralisht. Gjithësesi, përqafimet shoqërore dallojnë shumë nga ngacmimet seksuale: të
parat ndodhin gjithmonë në prani të të tjerëve, ndërsa ngacmimi seksual zakonisht ndodh larg syrit të
punonjësve të tjerë dhe përgjithësisht kur viktima është vetëm. 

Grafiku 6: Perceptimi se ngacmimet seksuale në punë janë të papranueshme për kulturën dhe shoqërinë tonë (%)

3.2.4. A mund të shmanget ngacmimi seksual në mjedise të përziera gjinore?

Vetëm 22% e të punësuarve besojnë se ngacmimet seksuale janë të pashmangshme në mjedise të përzjera
gjinore. Ky është një tregues pozitiv dhe reflekton ndryshime pozitive në ndërgjegjësimin shoqëror dhe
kulturën e punës. Ky ndërgjegjësim është shumë i rëndësishëm për përmirësimin e kushteve në vendin e punës
dhe për parandalimin e ngacmimit seksual. Në të njëjtën kohë, është interesant të vërehet se besimi se
ngacmimet seksuale janë të pashmangshme është dyfish më i lartë tek burrat (29%) krahasuar me gratë (14%).
Kjo mund të reflektojë ndryshime në perceptimin e pasojave të rënda që fenomeni i ngacmimeve seksuale ka
tek viktimat.

Megjithëse tradicionalisht është e lejueshme që meshkujt të iniciojnë të parët një marrëdhënie romantike, duke
treguar interes për një lidhje, kulturalisht ngacmimi nuk pranohet, përkundrazi është moralisht i dënueshëm.
Ngacmuesit përballen me ndëshkim moral pikërisht sepse ata janë në shkelje të normave shoqërore që
përcaktojnë kufijtë e lejueshmërisë së një interesimi romantik. Për më tepër, ngacmuesit shkelin edhe besimin
që punonjësit kanë tek njëri-tjetri si kolegë, shokë, apo persona të afërt prej punës. Besimi i ndërsjelltë është
kusht për të punuar të qetë dhe për të krijuar marrëdhënie shoqërore e miqësore. Në kuadër të mirëbesimit,
punonjësit janë të çlirët të komunikojnë pa pasur frikë se dikush mund të përfitojë ose keqpërdorë besimin
dhe respektin. Është kjo arsyeja që punonjësit bëjnë shaka, argëtohen, duke e ditur se nuk keqkuptohen. Sipas
punonjësve, shakatë vlerësohen në kuadrin e humorit dhe e bëjnë të këndshme shoqërinë në grup, por kur ato
synojnë të etiketojnë sjelljen seksuale të dikujt ose tejkalojnë kufijtë etikë atëherë janë të papranueshme.

Shakatë që vendosin në pozita të sikletshme një person për shkak të dukjes, gjinisë dhe identitetit gjinor janë
krejtësisht të papranueshme dhe nuk pëlqehen nga punonjësit. Madje kolegët kanë prirje t’i marrin në
mbrojtje personat e vënë në shënjestër.

Besimi i shumicës (53%) se ngacmimet seksuale janë të shmangshme është një tregues pozitiv dhe shpall
dëshirën për ndryshime pozitive në kulturën e punës dhe shoqërinë në tërësi. Kjo tregon se shumica e njerëzve
kuptojnë se është e mundur të ndërmerren hapa për të parandaluar dhe luftuar ngacmimin seksual në vendin e
punës. Përmirësimi i ndërgjegjësimit dhe ndërmarrja e masave për të luftuar ngacmimin seksual janë të
rëndësishme për të siguruar një mjedis të sigurt dhe të respektuar në vendin e punës për të gjithë punonjësit.

Grafiku 7: Perceptimi se ngacmimet seksuale janë të pashmangshme nëse burrat dhe gratë punojnë bashkë në një
mjedis pune (%)

3.2.5. Parandalimi i ngacmimit seksual në punë

Rezultatet tregojnë për një problem serioz në zbatimin e politikave dhe rregulloreve për parandalimin dhe
hetimin e ngacmimit seksual në vendet e punës. Fakti që 70% e forcës së punës besojnë se ngacmimet seksuale
në punë kalojnë rëndom pa u hetuar dhe ndëshkuar shpjegohet nga disa faktorë si stigmatizimi dhe frika,
mungesa e ndërgjegjësimit, mungesa e mjeteve dhe resurseve për t’i ndjekur rastet etj. Disa viktima të
ngacmimit seksual mund të ndihen të frikësuar apo të turpëruar të raportojnë ngjarjet. Disa punonjës janë të
painformuar për politikat dhe procedurat që ekzistojnë për të trajtuar ngacmimin seksual në vendin e punës.
Kjo mungesë e informacioni dhe ndërgjegjësimi mund të rezultojë në mosraportim të ngjarjeve. Disa
ndërmarrje mund të mos kenë strukturën e duhur dhe resurset për të hetuar dhe ndëshkuar ngacmimet
seksuale në punë. Perceptimi se ngacmimet seksuale në punë kalojnë rëndom pa u hetuar dhe ndëshkuar është
më i lartë mes gjinisë femërore, grupmoshës së re (16-25 vjeç) dhe punonjësve të kompanive private. 

Ngacmimet seksuale në punë nuk bëhen të ditura nga viktimat dhe/ apo dëshmitarët e për pasojë shkalla e
hetimit dhe ndëshkueshmërisë është e ulët. Në përgjithësi viktimat mundohen ta zgjidhin vetë konfliktin, duke
mos raportuar. Viktimat shprehen se kanë refuzuar avancimet e ngacmuesve, nëpërmjet mbajtjes së
qëndrimit, duke mos u folur, duke injoruar mesazhet ngacmuese ose duke e shmangur ngacmuesin.
Ndërkohë, edhe dëshmitarët shprehen se kanë mbajtur qëndrim mosaprovues ndaj ngacmuesve edhe duke ia
vënë në dukje se sjellja është e papranueshme. Raportohet se në përgjithësi ngacmuesit i injorojnë këto sinjale,
i përcjellin me indiferentizëm ose reagojnë me nervozizëm. Në lidhje me masat që duhen marrë kundër
ngacmimit, dëshmitarët tregohen më të butë me kolegët ngacmues se sa me drejtuesit ngacmues, duke e
relativizuar rrezikshmërinë dhe dëmin e ngacmimit, pasi sipas tyre ‘kolegët nuk janë në pozita pushteti’.
Ndërsa me ngacmuesit në pozita pushteti ata janë të ashpër dhe e konsiderojnë ngacmimin seksual një formë
të abuzimit me pushtetin. Për kolegët ngacmues, ata sugjerojnë masa të buta si: këshillim, paralajmërim,
largim nga sektori, pezullim nga puna dhe, nëse nuk ndryshon sjellje, edhe largim nga puna. Për drejtuesit dhe
punëdhënësit kërkohet ndëshkim ligjor sepse ‘janë fajtorë ngaqë përfitojnë prej pozitës dominuese’.

Grafiku 8: Perceptimi se ngacmimet seksuale në punë kalojnë rëndom pa u hetuar dhe ndëshkuar (%)

3.2.6. Gratë ngacmohen më shumë se burrat

Rreth 1 në 3 punonjës shprehin bindjen se gratë pësojnë ngacmime seksuale rregullisht në vendet e tyre të
punës. Të dyja gjinitë ndajnë këtë bindje në një masë të ngjashme, pra pa diferenca të rëndësishme (36% e
gjinisë femërore dhe 35% e gjinisë mashkullore). Grupmosha 16-25 vjeç e percepton situatën rreth ngacmimit
seksual në vendet e punës më negativisht se sa grupmoshat më të rritura, me 43% të kësaj grupmoshe që
besojnë se gratë pësojnë ngacmime seksuale rregullisht. Ky ndërgjegjësim më i lartë në grupmoshën e re tregon
për përjetime të ndryshme dhe ndikimin e faktorëve të tjerë si për shembull çfarë perceptohet ngacmim seksual
dhe çfarë jo.

Ngacmimi është shprehje e kulturës maskiliste në të cilën mashkullariteti matet me forcën dhe lirinë seksuale.
Për pasojë, viktimat e ngacmimit janë më shumë gra dhe vajza. Pra, janë normat kulturore për pabarazinë
gjinore ato që krijojnë premisa për ngacmimin seksual dhe e justifikojnë atë, dhe jo gjinia. Vajzat dhe gratë e
kthyera nga jashtë pas një periudhe relativisht të gjatë qëndrimi në Perëndim, për arsye studimi, kualifikimi
ose migrimi, raportojnë nivele më të larta ngacmimi në punë. Ngacmuesit perceptojnë se ato duhet të jenë më
liberale, meqë kanë jetuar në perëndim, ku gratë gëzojnë më shumë liri seksuale. Përpos grave dhe vajzave, në
vendin e punës ngacmim seksual pësojnë edhe personat LGBT, të cilët bashkë me ngacmimin vuajnë edhe
bullizmin dhe dhunën për shkak të orientimit seksual dhe identitetit gjinor. 

Në rregulloret e brendshme nuk ka rregulla që adresojnë ngacmimin seksual, gjë që i bën punonjëset femra të
mos ndihen edhe aq të sigurta në punë. Ka më shumë vajza dhe gra viktima të ngacmimit seksual se sa
meshkuj, kështu që perceptimi se ato janë më të ekspozuara ndaj ngacmimit qëndron. Ngacmimi nuk ka orar
dhe vendondodhje të përcaktuar dhe ndodh si gjatë orarit të punës edhe jashtë tij, si në vendin e punës ashtu
edhe në takime pune jashtë institucionit. Viktimat janë ngacmuar si gjatë kohës kur kanë qenë në periudhë
prove, ashtu edhe kur kanë pasur kontrata të rregullta pune. Sikurse raportohet, vajzat dhe gratë janë viktima
të ngacmimit seksual si në institucionet publike, ashtu edhe në sektorin privat, edhe pse institucionet
shtetërore kanë më shumë vëmendje ndaj etikës.

Grafiku 9: Perceptimi se gratë pësojnë ngacmime seksuale rregullisht në vendet e tyre të punës (%)

3.2.7. Edhe burrat ngacmohen

Pothuajse 1 në 3 punonjës shprehin bindjen se burrat nuk janë viktima të ngacmimeve seksuale në punë. Po aq
janë ata që nuk bien dakord me këtë pohim, përkundrazi besojnë se burrat gjithashtu janë viktima të
ngacmimeve seksuale në punë. Këto rezultate tregojnë për një ndërgjegjësim të përgjithshëm se ngacmimi
seksual nuk është i kufizuar vetëm te gratë, por mund të ndodhë ndaj të gjitha gjinive. Interesante është që një
përqindje më e madhe e punonjëseve femra (31%) që besojnë se burrat janë viktima të këtij fenomeni në
krahasim me punonjësit e gjinisë mashkullore (28%). Ky ndryshim mund të jetë rezultat i vështirësisë së gjinisë
mashkullore për t’u shprehur hapur rreth kësaj teme dhe arketipeve gjinore që ekzistojnë në shoqëri. 

Punonjësit pranë organizatave të ndryshme jo-qeveritare sjellin gjetje mjaft të ndryshme nga homologët e tyre
në insitucione private apo publike. Ndryshimet në perceptimet mes punonjësve në organizatat joqeveritare
tregojnë për një ndërgjegjësim të fortë dhe një angazhim ndaj barazisë gjinore dhe respektimit të të drejtave të
të gjithë individëve në vendin e punës. Më shumë se gjysma e tyre, 54%, shprehin bindjen se burrat janë
viktima të ngacmimeve seksuale në punë. Punonjësit e këtyre organizateve janë më të ekspozuar ndaj
diskutimeve rreth çështjeve gjinore dhe ngacmimeve seksuale në vendin e punës dhe kanë ndjeshmëri shtesë
për trajtimin e drejtë dhe të barabartë të gjinive. Kjo reflekton përpjekjet e organizatave të tilla për të
promovuar një mjedis të sigurtë dhe të barabartë për të gjithë punonjësit e tyre. 

Sikurse tregon studimi, perceptimet rreth ngacmimit seksual për burrat i shohin ata edhe si të ngacmuar edhe
si ngacmues. Si ngacmues ata shihen në një dritë paska lejuese, sepse meshkujve u lejohet të flasin të parët. Si
të ngacmuar ata shihen me dyshim dhe nuk janë fort të besueshëm, sepse kulturalisht është e paperceptueshme
që burrat të ngacmohen. Për këtë arsye, burrat e ngacmuar kanë një pengesë të madhe kulturore për të folur
pasi, sipas stereotipeve gjinore dhe rolit social të mashkullit, ata mund të jenë ngacmues dhe jo viktimë. Për
pasojë, meshkujt e ngacmuar seksualisht në punë hasin më shumë vështirësi në raportim, madje nuk tregojnë
as në rrethin e ngushtë shoqëror, sepse i druhen paragjykimit.

Stereotipet gjinore krijojnë premisa për ngacmimin seksual për shkak të standardeve të dyfishta kulturore për
sjelljen seksuale. Në të dyja rastet, si kur viktimat kanë qenë femra ashtu edhe kur kanë qenë meshkuj,
standardet sociale që udhëzojnë sjelljen shoqërore kanë vepruar me të njëjtën forcë tek ta, madje viktima
mashkull është ndjerë edhe më i trysnuar për të mos folur për shkak etiketimit si “i pazot, që nuk ka përfituar
nga rasti”.

Kur një mashkull ngacmohet nga një femër ai nuk guxon ta ndajë shqetësimin me të tjerët, sepse
ata nuk e besojnë.

(Dëshmi e një psikologeje që ka trajtuar meshkuj të ngacmuar)

“M’u desh kohë të merrja guximin për të folur. Më vinte zor, kisha turp se po ta merrnin vesh të
tjerët do thoshin që isha i pazoti.”

(Dëshmi e një viktime)

Grafiku 10: Perceptimi se burrat nuk janë viktima të ngacmimeve seksuale në punë (%)

3.2.8. A akuzohen burrat pa të drejtë?

Vetëm 2 në 10 punonjës besojnë se burrat akuzohen dhe ndëshkohen shpesh pa të drejtë për ngacmim seksual
në punë. Të dhënat tregojnë për një polarizim të perceptimeve të grupeve të ndryshme të punonjësve, në lidhje
me akuzat dhe ndëshkimin për ngacmim seksual në vendet e punës. Perceptimi për të akuzuarit dhe
ndëshkimin e burrave për ngacmim seksual është shumë i ndryshëm mes gjinisë mashkullore dhe gjinisë
femërore. 33% e burrave deklarojnë se burrat akuzohen dhe ndëshkohen shpesh pa të drejtë për ngacmim
seksual në punë, kundrejt 8% të grave. Ky qendrim është më i përhapur veçanërisht tek grupmosha 46-65 vjeç
dhe tek punonjësit e institucioneve publike.

Komentet në rrjete sociale dhe pyetjet e hapura, dëshmojnë se burrat në moshë më të madhe besojnë se vajzat
dhe gratë provokojnë vetë ngacmimet me anë të veshjeve dhe sjelljeve provokuese dhe burrat akuzohen
padrejtësisht, ndërkohë që janë viktima të këtyre provokimeve të krijuara nga gjinia tjetër. Ky qëndrim
padyshim reflekton dhe fakton nivelet e ndryshme të ndërgjegjësimit të shoqërisë rreth sjelljeve, normave
gjinore dhe të drejtave të njeriut në shoqëri. Rezultatet e kërkimit sasior tregojnë se vajzat dhe gratë e vuajnë
disproporconalisht më shumë se sa burrat ngacmimin seksual në punë. Edhe pse në shumicën e rasteve burrat
ngacmues mundohen të justifikohen, duke i mveshur ngacmimit petkun e shakasë, lojës ose interesimit, ata
janë të vetëdijshëm për çfarë bëjnë. Shakatë seksiste sidomos ato që bëhen rreth femrave janë një nga format e
ngacmimit seksual në punë. Kur shoqërohen edhe me komente për paraqitjen, dukjen, format trupore dhe
karakteristikat fizike të grave ato janë një shtysë më shumë për ngacmime seksuale.

Ka raste kur kolegët bëjnë batuta të papërshtatshme për koleget e tyre duke i goditur kryesisht
tek veshja apo qëndrimi, ose përdorin fjalor banal.”

(Dëshmi e një kolegu)

Ngacmimi seksual mund të ndodhë edhe në formë shakaje, por ajo nuk ndëshkohet, duke krijuar premisa
lejuese për ngacmimet seksuale. Kjo rrit pasigurinë e viktimave dhe shton dozën e mosbesimit tek kolegët dhe
vlerat e institucionit/ ndërmarrjes/ kompanisë/ organizatës. Është e rëndësishme të theksohet se çdo akuzë dhe
çdo rast duhet të trajtohet me seriozitet dhe të bazohet në fakte dhe prova.

Grafiku 11: Perceptimi se burrat shpesh a﻿kuzohen dhe ndëshkohen pa të drejtë për ngacmim seksual në punë (%)

Standardet që përcaktojnë sjelljen e përshtatshme në vendin e punës mund të ndryshojnë në kultura dhe në
kontekste të ndryshme kulturore. Diferencat kulturore, vlerat dhe zakonet ndikojnë në perceptimet e sjelljes së
përshtatshme dhe të papërshtatshme në vendin e punës. Megjithatë, në shumicën e vendeve dhe kulturave
ekzistojnë standarde dhe ligje që mbrojnë të drejtat dhe integritetin e punonjësve në vendin e punës. Këto
standarde përfshijnë ndalimin e ngacmimit seksual, shpërdorimit të pozitës së punës për përfitime seksuale
dhe sjelljet e tjera të papërshtatshme që shkelin të drejtat e punonjësve. Sipërmarrësit, eprorët, drejtuesit janë
të detyruar të zbatojnë këto standarde dhe të mbrojnë punonjësit nga sjelljet e papërshtatshme, pavarësisht
nga kultura apo vendi në të cilin operojnë. Shoqëria shqiptare ka kaluar disa faza tranzicioni që kanë ndikuar
thellësisht në normat dhe sjelljet shoqërore. Brezat e ndryshëm bashkëjetojnë në një mjedis, por normat e
moshave të reja ndyshojnë dukshëm nga ato të brezave më të vjetër. Ndaj është e rëndësishme të kuptohet më
nga afër çfarë konsiderohet e pranueshme dhe çfarë jo në shoqëri dhe në vendin e punës përtej përcaktimit
zyrtar.

3.3.1. (Pa)pranueshmëria e sjelljeve të ndryshme nga gratë dhe burrat
Të intervistuarit u prezantuan me një listë të gjatë të sjelljeve të ndryshme në vendin e punës dhe iu kërkua të
shprehin masën në të cilën këto sjellje janë të përshtatshme ose të papërshtatshme në vendin e punës. Në lidhje
me atmosferën e punës, të intervistuarit shprehen të kënaqur me marrëdhënien që kanë me kolegët në
përgjithësi, madje kur janë ngacmuar seksualisht, në disa raste kolegët u kanë dalë krah dhe i kanë nxitur të
raportojnë. 

Mbrojtja e kolegëve ka forcuar besimin e viktimave për vlerat shoqërore të solidaritetit dhe drejtësisë.

S﻿hakatë ose nënkuptimet me natyrë seksuale konsiderohen pjesërisht të pranueshme nga shumica e të
punësuarve meshkuj (45%) në varësi të situatës ku ndodhin, ndërkohë 42% e të punësuarve të gjinisë
femërore i konsiderojnë totalisht të papranueshme dhe 12% deri diku të papranueshme. Më shumë se
1/4 e burrave (26%) të përfshirë në studim i konsiderojnë shakatë me natyrë seksuale të pranueshme,
kundrejt vetëm 11% të grave .

Provokimet me anë të veshjeve seksualisht stimuluese (dekolte, ekspozim etj.) pavarërisht se shkaktohen
më së shumti nga gratë dhe vajzat, refuzimin më të lartë si sjellje e marrin pikërisht nga kjo gjini. 7 në
10 gra dhe vajza e konsiderojnë sjellje të papranueshme provokimin me anë të veshjeve stimuluese
seksualisht (53% totalisht të papranueshme dhe 16% deri diku të papranueshme) kundrejt 5 në 10 burra
dhe djem (28% totalisht të papranueshme dhe 23% deri diku të papranueshme).

Bërja e komplimentave ose komentimi publik për paraqitjen e jashtme dhe trupin gjykohet më e
pranueshme, krahasuar me dy sjelljet e mësipërme. 45% e punonjësve të gjinisë mashkullore e
konsiderojnë sjellje totalisht ose deri diku të pranueshme, kundrejt 21% të punonjesve të gjinisë
femërore.

Fjalët e turpshme ose komente seksuale të drejtëpërdrejta refuzohen fort nga të dyja gjinitë, por në një
masë më të lartë nga gjinia femërore, pavarërisht se komplimentat kanë një masë relativisht të lartë
pranimi. Gati 9 në 10 gra dhe vajza të punësuara i konsiderojnë fjalët e turpshme ose komentet seksuale
të drejtëpërdrejta, sjellje të papranueshme në vendin e punës (81% totalisht të papranueshme dhe 6%
deri diku të papranueshme), ndërkohë rreth 7 në 10 burra dhe djem të punësuar i konsiderojnë të
papranueshme (57% totalisht të papranueshme dhe 13% deri diku të papranueshme).

Diskutime ose thashetheme mbi jetën seksuale sërish konsiderohet sjellje e papranueshme nga shumica e
të punësuarve të të dy gjinive në masë të përafërt. Gati 7 në 10 gra dhe vajza të punësuara i
konsiderojnë sjellje jo të pranueshme në vendin e punës (69% totalisht të papranueshme dhe 10% deri
diku të papranueshme), kundrejt më pak se 7 në 10 burra dhe djem të punësuar (50% totalisht të
papranueshme dhe 16% deri diku të papranueshme).

Shikime provokuese të natyrës seksuale në pjesë të trupit etj., është një sjellje e papranueshme nga
shumica e të punësuarve të të dy gjinive. 9 në 10 gra dhe vajza të punësuara i konsiderojnë shikimet
provokuese të natyrës seksuale në pjesë të trupit sjellje jo të pranueshme në vendin e punës (83%
totalisht të papranueshme dhe 7% deri diku të papranueshme), ndërkohë 6 në 10 burra dhe djem të
punësuar i konsiderojnë të papranueshme (49% totalisht të papranueshme dhe 15% deri diku të
papranueshme). Masa e refuzimit mes grave është dukshëm më e madhe dhe më e fortë në ngjyrim.

Marrëdhëniet seksuale të punonjësve jashtë punës me pëlqim dypalësh janë të pranueshme për rreth 6 në
10 punonjës të të dyja gjinive. Kjo sjellje ka vlerat më të larta të pranueshmërisë të matur nga lista e
sjelljeve, pasi konsiderohet çështje private dhe duke u zhvilluar jashtë punës sjell masë të lartë
pranueshmërie. Pavarësisht kësaj, kur hyjmë brenda territorit të punës, gjërat ndryshojnë. Vetëm 1 në
10 punonjëse gra/vajza dhe 2 në 10 punonjës burra/djem besojnë se shprehja e interesit për marrëdhënie
romantike personale ose flirtimi në vendin e punës duhet të konsiderohet një sjellje e pranueshme. 

Dallimi i madh mes dy rezultateve qëndron tek ambjenti ku zhvillohet sjellja, por mbi të gjitha tek
dakordësia mes palëve. Në një marrëdhënie shprehje interesi romantik apo flirtimi, nëse pala pritëse
nuk ka rënë dakord, zakonisht kjo sjellje i paraprin përshkallëzimit në ngacmime fizike.

Kërkesa për favore seksuale, quid pro quo nga drejtuesi/ja në këmbim të përfitimeve si mbajtja e vendit
të punës ose avancimit në karrierë si edhe oferta seksuale nga vartësi/ja në këmbim të përfitimeve, si
mbajtja e vendit të punës ose avancimit në karrierë refuzohen masivisht nga punonjësit e të dy gjinive.
Më shumë se 9 në 10 punonjës i konsiderojnë totalisht të papranueshme këto dy sjellje. Moralisht të
dyja sjelljet janë të papranueshme për shoqërinë. Vlerësohet se kërkesa për favore seksuale nga drejtuesi
është një sjellje ku ka pabarazi pushteti mes palëve. Punonjësi i ngacmuar rrezikon vendin e punës ose
pasoja të tjera të padëshiruara nga ngacmuesi epror, përveç pasojave të rënda nga ngacmimi seksual ose
refuzimi i tij. Ndërkohë, oferta seksuale nga vartësi më së shumti nuk vë në kushte rreziku eprorin
viktimë për humbjen e vendit të punës ose pasoja të tjera të padëshiruara. 

Sulmi seksual pavarësisht se ka refuzim masiv dhe të fortë, rezulton të pranohet nga 7% e burrave dhe
3% e grave. Anonimiteti që lejon mbledhja e të dhënave nëpërmjet internetit i jep mundësi të
intervistuarve të zhvishen nga barrierat morale dhe të shprehin edhe qëndrime të papranuara nga
shoqëria. Këto shifra vërtetojnë rezultatet e ngacmimeve seksuale dhe ekzistencën e një segmenti të
shoqërisë, burra dhe gra, që devijon nga morali i shoqërisë, rregullat, ligjet dhe respekti për të drejtat
dhe dinjitetin e individit.

Gratë dhe vajzat vlerësojnë si të papranueshme një mori më të madhe sjelljesh në vendin e punës,
krahasuar me djemtë dhe burrat. Ky dallim tregon për nevojën e menjëhershme për të harmonizuar dhe
unifikuar qëndrimet në vendin e punës.

Diskutimet në vendet e punës janë të rëndësishme, por ato nuk janë gjithmonë të mjaftueshme, duke
pasur parasysh se ndryshimet në qëndrime vërehen në nivel kombëtar. Diskutimi i këtyre sjelljeve dhe
normave shoqërore duhet të ndodhë hapur në shoqëri, në media, në shkolla dhe në familje, në mënyrë
që të shmangen keqkuptimet midis gjinive.

Grafiku 12 :﻿ Masa e pranueshmërisë ndaj sjelljeve të ndryshme në vendin e punës (%)
Rreshti i parë në grafikun e çdo sjelljeje, përfaqëson rezultatet e gjinisë femërore
Rreshti i dytë në grafikun e çdo sjelljeje, përfaqëson rezultatet e gjinisë mashkullore

Subjektet punëdhënëse kanë për detyrë të kujdesen për një mjedis të sigurtë pune pa dhunë, ngacmim dhe
ngacmim seksual, të njohin procedurat lidhur me kuptimin e dhunës, e ngacmimit seksual në vendin e punës,
keqpërdorimin e pushtetit dhe ato të mbrojtjes ndaj hakmarrjes, si dhe të kërkojnë zbatimin e kësaj procedure
ndaj këtyre sjelljeve. 

3.4.1. Dijenia e punonjësve rreth rregulloreve të brendshme për mbrojtjen nga ngacmimet seksuale

Studimi mati dijeninë e punonjësve rreth rregulloreve të brendshme për mbrojtjen nga ngacmimet seksuale. 5
në 10 punonjës të intervistuar (52%) deklarojnë se janë në dijeni të ekzistencës së një rregulloreje të brendshme
në vendin e punës së tyre që përfshin edhe mbrojtjen nga ngacmimet seksuale. Vërehet se institucionet publike
dhe organizatat jo vetëm kanë rregullore të brendshme, por edhe përpiqen më shumë për t’i informuar dhe
ndërgjegjësuar punonjësit e tyre rreth këtyre rregulloreve. Kjo tregon se ato bëjnë kujdes më të madh për të
hartuar dhe zbatuar masa mbrojtëse në vendin e punës. Punonjësit në kompani private kanë më pak dijeni për
ekzistencën e rregullores së brendshme rreth ngacmimeve seksuale në punë. Kjo mund të sugjerojë mungesën e
përkushtimit të kompanive private në adresimin e kësaj çështjeje ose mungesën e informacionit mbi këtë
rregullore.

Sikurse pohojnë të intervistuarit, punonjësit nuk kanë njohuri të mjaftueshme për masat disiplinore që
parashikohen në rregulloren e brendshme (nëse ka të tilla), pasi ato nuk u janë bërë atyre të njohura.
Punonjësit ankohen se nuk organizohen takime për njohjen me legjislacionin e punës dhe të drejtat e
punonjësve, përfshirë ngacmimin seksual në vendin e punës. Marrëdhënia e punonjësve me drejtuesit
kufizohet tek detyrimet kontraktuale në lidhje me punën. 

Përgjithësisht rregullat etike shkojnë në të njëjtin drejtim me moralin. Por sikurse u vu re nga analiza e të
dhënave të mbledhura nga viktimat, ngacmimet seksuale ndodhin edhe për shkak të stereotipeve gjinore.
Është një fakt i ditur që stereotipet gjinore udhëzojnë sjelljen dhe përcaktojnë standarde të ndryshme për gratë
dhe burrat në lidhje me seksualitetin. Kështu që standardet tradicionale mbi seksualitetin jo vetëm që nuk e
ndalin, por e justifikojnë ngacmimin seksual në vendin e punës. Është për shkak të këtyre standardeve që
viktimat heshtin, sepse standardet shërbejnë si etalon për sjelljen dhe janë brendësuar. Për të qenë në rregull
me pritshmërirtë shoqërore që mbajnë standarde të dyfishta, sipas të cilave femrat duhet të jenë të nënshtruara
dhe pasive ndërsa meshkujt instrumentalë dhe aktivë, viktimat nuk guxojnë të flasin sepse përballen me
gjykime moralizuese. 

Gjithsesi, të intervistuarit sugjerojnë që ngacmimi seksual në punë është i parandalueshëm nëse ka një
rregullore të brendshme dhe nëse punonjësit i njohin rregullat, ligjet dhe procedurat për ngacmimin seksual në
punë. Në lidhje me drejtuesit dhe punëdhënësit, të intervistuarit mendojnë se ata janë më të mirë-informuar
për ligjet se sa punonjësit. Abuzimi me postin dhe nëpërkëmbja e qëllimshme e dinjitetit të punonjësit bëhet
me dijeni të plotë dhe jo nga padija, prandaj kur ngacmojnë një punonjës, autoritetet drejtuese abuzojnë me
detyrën, shpërdorojnë besimin e punonjësve dhe kanë kryer një vepër penale. Ndërmjetësimi mes palëve shihet
si alternativë e mundshme vetëm për kolegët, në varësi të ngacmimit, por më rrallë për drejtuesit ose pronarët. 
Në përgjithësi, kjo situatë sugjeron se ka nevojë për më shumë përpjekje për të ndërgjegjësuar punonjësit në
kompanitë private rreth rregullores për mbrojtjen nga ngacmimet seksuale dhe për të siguruar që të gjithë
punonjësit të kenë dijeni të mjaftueshme dhe të ndjekin këto rregulla në vendin e punës. Gjithashtu, subjektet
punëdhënëse duhet të punojnë për të krijuar një mjedis të sigurtë dhe të ndihmojnë punonjësit të
ndërgjegjësohen rreth rëndësisë së kësaj çështjeje.

(Dëshmi e një viktime)

3.4. Siguria në ambientet e punës

Grafiku 13: Dijenia për ekzistencën e një rregulloje të brendshme rreth ngacmimeve seksuale në punë (%)

3.4.2. Perceptimet për sigurinë nga ngacmimet seksuale në vendin e punës

Studimi tregon për një ndarje të qartë në perceptimin e punonjësve në lidhje me sigurinë nga ngacmimet
seksuale në vendin e punës. Rreth 5 në 10 punonjës (pak më shumë se gjysma) besojnë se vendi i tyre i punës
është shumë i sigurt nga ngacmimet seksuale. Kjo është një ndjenjë pozitive dhe e rëndësishme për ambiente të
shëndetshme të punës. Rreth 3 në 10 punonjës besojnë se vendi i tyre i punës është disi i sigurt nga ngacmimet
seksuale dhe më pak se 2 në 10 punonjës e perceptojnë vendin e tyre të punës të pasigurt (8% pak i sigurt dhe
9% aspak i sigurt). Ky është një shqetësim i rëndësishëm dhe duhet të trajtohet me seriozitet për të siguruar një
mjedis të sigurt pune për të gjithë punonjësit. 

Ndërsa punonjësit e organizatave ndjehen më të sigurt në vendin e punës, ata në institucione publike duket se
kanë më shumë dyshime rreth sigurisë nga ngacmimet seksuale. Gjinia nuk duket të jetë një faktor ndikues i
fuqishëm tek siguria, pasi burrat dhe gratë deklarojnë nivele të ngjashme të sigurisë dhe nivele pak më të larta
të pasigurisë mes grave. Ndërkohë, mosha e punonjësit ka ndikim të dukshëm në nivelet e sigurisë në punë nga
ngacmimet seksuale. Grupmosha 16-25 vjeç deklaron nivele shqetësuese të pasigurisë në vendin e punës, që
duhen parë me seriozitet nga institucionet dhe kompanitë. 
Të intervistuarit shprehen se ngacmuesit duhet të përballen me masa disiplinore dhe raportimi nuk duhet lënë
në diskrecionin e viktimave. Shpesh viktimat zgjedhin të heshtin që të mos riviktimizohen prej opinionit
publik. 

Punonjësit e dinë që ngritja në detyrë, rritja në pagë dhe ndryshimet e vendit të punës rregullohen me
procedurat e Kodit të Punës, por ata nuk janë të sigurt se sa zbatohen ato në praktikë dhe a bëhen diferencime
mes punonjësve për shkak të afërsisë me punëdhënësin/ titullarin e institucionit. 
Për të adresuar shqetësimet e punonjësve në vendet e punës, është e rëndësishme që subjektet punëdhënëse të
kujdesen për të implementuar politika dhe procedura të ndjeshme ndaj ngacmimeve seksuale dhe të ofrojnë
trajnime dhe ndërgjegjësime të mjaftueshme për të gjithë punonjësit me fokus të rinjtë. Fakti që përveç njërit
prej të intervistuarve, të tjerët nuk dinë të jetë ndëshkuar ndonjë ngacmues, tregon se masat ose nuk ekzistojnë
ose nuk zbatohen. 

(Dëshmi e një viktime)

Grafiku 14: Besi﻿mi se vendi i punës është i sigurt nga ngacmimet seksuale për segmente të ndryshme të
punonjësve (%)

3.4.3. Rregullorja e brendshme rreth ngacmimeve seksuale jep siguri për vendin e punës

Studimi tregon se punonjësit e punësuar në kompani që kanë rregullore të brendshme, ku përfshihet edhe
mbrojtja nga ngacmimet seksuale në punë ndjehen dukshëm më të sigurt në vendet e tyre të punës. Madhësia e
kompanisë është një tjetër faktor i rëndësishëm që ndikon në sigurinë e përjetuar të punonjësve. Sa më e vogël
kompania, aq më të sigurt ndjehen punonjësit, pasi rritet familjariteti dhe besimi në marrëdhëniet e ndërtuara
mes kolektivit të punës. Me rritjen e numrit të punonjësve në kompani/ institucion, besimi zbehet dhe siguria e
raportuar ulet. 62% e punonjësve të punësuar në kompani/ ent publik me 1-9 punonjës raportojnë se ndjehen
të sigurt nga ngacmimet seksuale në vendin e tyre të punës, kundrejt 54% të të punësuarve në kompani/ ent
publik me 10-49 punonjës, 37% të të punësuarve në kompani/ ent publik me 51-200 punonjës dhe 35% e të
punësuarve në kompani/ ent publik me më shumë se 200 punonjës. 

Punonjësit, specialistët dhe drejtuesit e nivelit të dytë menaxherial deklarojnë vlera të ngjashme sigurie ose
pasigurie në punë ndaj ngacmimeve seksuale. Dallim të dukshëm bëjnë menaxherët e nivelit të lartë,
administrator apo CEO që, siç është e pritshme, ndjehen më të sigurt ndaj ngacmimeve seksuale, duke qenë se
pozita i mbron më mirë ndaj këtij fenomeni që në vetvete përmban dinamika të pushtetit mes ngacmuesit dhe
të ngacmuarit. Të intervistuarit shprehen se vetëm prania e ligjeve dhe rregulloreve nuk do ta ndalë
ngacmimin seksual në vendin e punës, pasi duhet siguruar zbatimi i tyre. Punonjësit kërkojnë garanci prej
strukturave drejtuese që të zbatojnë masat disiplinore në rast ankimi, sinjalizimi dhe raportimi për ngacmim
seksual. Krahas moszbatimit të legjislacionit dhe rregulloreve, viktimat evidentojnë edhe rezistencën kulturore
që i bëhet ligjeve prej stereotipeve gjinore që justifikojnë ngacmimet e meshkujve ndaj femrave. Përcaktimet
kulturore për seksualtitetin dhe mendësitë patriakale e normalizojnë ngacmimin mashkullor.

Të intervistuarit informojnë se individë dhe grupe të afërt me drejtuesin kanë përfituar favore financiare,
ngritje në detyrë dhe lehtësi në punë, ndërkohë që të tjerët ka hasur vështirësi të promovohen. Afërsia me
drejtuesin ka qenë një faktor përcaktues për shpërblime financiare dhe përfitime personale.

Grafiku 15: B﻿esimi se vendi i punës është i sigurt nga ngacmimet seksuale për segmente të ndryshme të
kompanive (%)

3.4.4. Ndjekja e denoncimeve për ngacmimet seksuale

Rezulatet tregojnë se një numër i konsiderueshëm i punonjësve beson se institucioni ku ata punojnë i
merr seriozisht dhe ndjek denoncimet për ngacmime seksuale me seriozitet. 1 në 2 punonjës kanë
bindjen se institucioni i ndjek siç duhet denoncimet për ngacmime seksuale dhe 2 në 10 punonjës
besojnë se kompania i ndjek ndonjëherë ose pjesërisht. Një masë e konsiderueshme, 2 në 10 punonjës
nuk shprehen rreth kësaj çështjeje, pasi nuk kanë informacion ose nuk kanë hasur të tilla situata në
vendin e tyre të punës. Ky është një tregues relativisht pozitiv sepse një mjedis ku viktimat e ngacmimit
seksual ndjehen të mbrojtura dhe të ndihmuara, ndikon në parandalimin dhe luftën kundër këtij
fenomeni. Megjithatë, është e rëndësishme të vazhdohet puna në këtë drejtim për të siguruar që të gjitha
rastet e ngacmimeve seksuale të trajtohen me seriozitet dhe drejtësi. Nëse 14% shprehen dyshues ose të
bindur në mungesën e seriozitetit të kompanive, kjo tregon se ka ende hapësira për përmirësime dhe
ndryshime për të rritur transparencën, besueshmërinë dhe efikasitetin e proceseve për trajtimin e
denoncimeve për ngacmime seksuale.

Punonjësit shprehen se, nëse do të ngacmoheshin do ta zgjidhnin vetë problemin dhe nëse nuk do t’ia dilnin
do ta referonin tek drejtuesit dhe deri në polici. Përgjithësisht, punonjësit e kanë të qartë se ku të ankohen
nëse ngacmohen, por ajo që nuk kanë të qartë është se sa seriozisht i merr eprori ankesat e tyre. Ata kanë
bindjen se ankesa mund t’i ekspozojë ata ndaj hakmarrjes së ngacmuesit dhe, nëse ngacmuesi është edhe epror
ose punëdhënës, pasoja mund të jetë pushimi nga puna. 

Punonjësit besojnë se shpesh çështja mbyllet për të ruajtur emrin e mirë të institucionit. Për ata që kanë
raportuar, masat e marra ndaj ngacmuesve kanë qenë të drejta dhe të kënaqshme. Edhe pse u është dashur
shumë kohë të vendosin të flasin, ata kanë folur sepse kanë pasur besim tek institucioni. Ata që kanë vendosur
të raportojnë kanë dashur të diskretitojnë sjelljen e pamoralshme të ngacmuesit dhe të mbrojnë veten dhe të
tjerët në punë nga dëmtimet që sjell ngacmimi. Kushtëzimi i vendit të punës me favore seksuale, quid pro quo
ka qenë shtysa kryesore për të raportuar eprorin ngacmues, ndërsa kur ngacmuesi ka qenë punëdhënësi
atëherë e vetmja zgjidhje për viktimat ka qenë vetë largimi nga puna. Në shumë raste punonjësit kanë mësuar
për ngacmimin seksual të kolegut/koleges së tyre në vendin e punës vetëm pasi viktima ka lënë punën.
Punonjësit kanë ndjerë keqardhje për largimin e viktimës nga puna dhe shprehen se do ta kishin mbrojtur nëse
do ta kishin ditur që ngacmohej. 

Organizata të ndryshme dhe kompanitë e vogla me 1-49 punonjës, janë më proaktive në trajtimin e rasteve të
ngacmimeve seksuale në vendin e punës, pasi punonjësit e tyre deklarojnë nivele më të larta të ndjekjes me
seriozitet të ankesave për ngacmimet seksuale në vendin e punës. Dallimi thelbësor qëndron mes
institucioneve me dhe pa rregullore të brendshme, duke vërtetuar edhe njëherë se zyrtarizimi i rregullave në
një rregullore të qartë për të gjithë rrit ndërgjegjësimin dhe sigurinë në vendin e punës. 

Grafiku 16: Ndjekja e a﻿nkesave për ngacmime seksuale nga institucionet, kompanitë apo organizatat (%)

3.5.1. Punonjësit që kanë përjetuar apo dëshmuar ngacmim seksual 

Studimi tregon se ngacmimi seksual në vendin e punës është një problem i ndjeshëm në Shqipëri, ku rreth 1 në
10 persona të punësuar raportojnë përjetimin e tij. 

Kjo vlerë është më e lartë se mesatarja botërore 4.5% (në 5 vitet e fundit) dhe e krahasueshme vetëm me
kontinentet Amerikane që raportojnë se 11.8% e punonjësve të të dy gjinive kanë përjetuar ngacmim seksual
në 5 vitet e fundit. Matja e përdorur për këtë studim bazohet në 2 vitet e fundit, për të eliminuar ndikimin e
pandemisë së Covid-19, ku një pjesë e madhe e forcës së punës ndërpreu përkohësisht marrëdhëniet e punës
ose e zhvendosi atë në shtëpi. Pothuajse në të njëjtën masë, pra 1 në 10 individë të punësuar (9%) deklarojnë se
kanë dëshmuar ngacmim seksual nëpërmjet të tjerëve në vendin e punës. Rezultatet e ngjashme të përjetimit
dhe dëshmisë së ngacmimeve seksuale në vendin e punës vërtetojnë njëra-tjetrën dhe konfirmojnë masën e
këtij fenomeni në Shqipëri.

Gjithashtu, fakti që masa e dëshmisë është e ngjashme me masën e përjetimit, tregon se ky fenomen nuk është
i izoluar dhe se shumëkush është i ndërgjegjshëm për të, por raportimi mbetet i ulët. Kjo sugjeron nevojën për
të ndërgjegjësuar kolektivin e punës dhe për të nxitur reagime më aktive dhe të qarta kundër ngacmimit
seksual në vendin e punës. Është e rëndësishme të kujtohet se luftimi i këtij fenomeni kërkon angazhim të të
gjithëve, jo vetëm të individëve që e përjetojnë, dhe duhet të kemi një mjedis të sigurt dhe të ndërgjegjshëm në
vendin e punës.

Sipas dëshmive të të intervistuarve, ngacmimi seksual në punë shkakton bezdi dhe shpërqendrim në procesin e
punës, sikurse edhe ndjenjë ankthi që shoqërohet me mungesa në punë, ndjesi paniku dhe frikë nga prania e
ngacmuesit. Ngacmimi seksual shkakton ndjesi pasigurie në punë, psikozë persekutimi dhe nevojë për të
qëndruar në shoqërinë e të tjerëve. Viktimat, sidomos vajzat dhe gratë e reja vet fajësohen për atë që u ndodh,
duke i kërkuar shkaqet e ngacmimit më shumë tek vetja se sa tek ngacmuesi. 

Viktimat që ngacmohen seksualisht në punë e vuajnë gjatë efektin psikologjik të dëmit të ngacmimit dhe në
punë nuk ofrohet trajtim psikologjik që t’i ndihmojë të zhvillojnë mekanizma mbrojtës kundrejt ngacmimit, të
mosvetëfajësohen dhe të rivendosin besimin e humbur tek mikro-mjedisi i punës. Viktimat e kanë të vështirë
të artikulojnë saktësisht ngacmimin seksual, pasi shpesh ngacmimi shfaqet në forma që nuk përshkruhen lehtë
si për shembull shikimet, gjuha e trupit, mimika. Gjithsesi ato i përshkruajnë saktë pasojat që kanë për to
sjelljet ngacmuese. Viktimat e perceptojnë ngacmimin përtej bezdisë së zakonshme. Ato e përjetojnë si një
formë dhune ushtruar nga persona që duan të dominojnë përmes pushtetit dhe të vendosin kontroll mbi to.
Ngacmimi seksual në punë ndodh edhe ndaj personave me pozita pushteti, edhe pse ata nuk shatazhohen me
quid pro quo. 

Siç edhe raportohet, ngacmimi seksual shkakton dëm në planin personal dhe atë kolektiv, pasi një punonjës i
ngacmuar vuan nga shqetësime psikologjike, duke iu cenuar shëndeti mendor dhe mirëqenia; ndërsa në plan
kolektiv preket siguria në punë dhe efektiviteti, pasi punonjësit e shpërqendruar nuk mund të fokusohen dhe
të jenë rentabël. 

Ishte një sjellje e përsëritur, ngulmuese, sikletosëse, që më bënte të mos shkoja në punë, më
demotivonte, rrija në alarm, më krijonte ndjesi persekutimi. Kisha frikë të rrija vetëm se mos

vinte. Lusja shoqen të rrinte me mua ose rrija me të tjerë.

(Dëshmi e një viktime)

Grafiku 17: Masa e punonjësve që kanë përjetuar apo dëshmuar ngacmim seksual në vendin e punës (%)

3.5.2. Punonjësit që kanë pësuar ngacmim seksual në vendin e punës

Të dhënat tregojnë një situatë shqetësuese në lidhje me ngacmimet seksuale në vendin e punës në Shqipëri.
Gratë raportojnë përjetimin e këtij fenomeni dyfish në krahasim me burrat, si në periudhën e dy viteve të
fundit, ashtu edhe gjatë gjithë karrierës së tyre profesionale. 15% e grave/ vajzave kundrejt 7% e
burrave/djemve deklarojnë se kanë përjetuar ngacmim seksual gjatë dy viteve të fundit, në vendin e punës. Kjo
masë shkon në 27%, kundrejt 13% përgjatë gjithë jetës profesionale. 

Të rinjtë mes moshës 16-25 vjeç janë më të prekur nga ky fenomen, me një masë shqetësuese të përjetimit të
ngacmimeve. Gati 1 në 3 të rinj të punësuar (27%) deklarojnë se kanë përjetuar ngacmim në 2 vitet e fundit.
Kjo grupmoshë deklaron masën më të lartë të ngacmimeve edhe përgjatë jetës profesionale. Kjo sugjeron se
ngacmimet seksuale janë një problem i përhapur dhe po shfaqen gjithnjë e më shpesh në vendin e punës në
Shqipëri. 

Sa më i vogël komuniteti, qyteti apo institucioni apo kompania, aq më e fortë është fryma e kujdesit dhe
ruajtjes ndaj ngacmimeve seksuale. Kryeqyteti duket të ketë problematika më madhore me ngacmimet
seksuale në vendin e punës, ndjekur nga zonat e tjera të mëdha urbane. Në qytete të vogla masa e ngacmimeve
seksuale në punë ulet ndjeshëm, në masën 5% në dy vitet e fundit, kundrejt 13% në kryeqytet. I njëjti trend
rezulton edhe mes kompanive / institucioneve, pasi punonjësit e punësuar në kompani/ institucione me më
shumë se 200 punonjës deklarojnë gati dyfish më shumë ngacmime seksuale në punë krahasuar me punonjësit
e punësuar në kompani të vogla, ku kjo masë rezulton 8% në dy vitet e fundit. Ngacmimet seksuale rrezikojnë
më tepër profilet e punonjësve të niveleve më të ulëta, punëtorë të kualifikuar ose jo dhe vijnë duke rënë me
rritjen në pozicion si specialist, menaxher të mesëm dhe menaxher të lartë. Këto rezultate vërtetojnë rolin që
dinamika e pushtetit luan në këtë fenomen. 

Viktimat tregojnë se format e ngacmimit seksual ndaj tyre kanë qenë të shumëllojshme dhe variojnë që nga
shikime të ngulëta me nënkuptime provokuese të turpshme e deri tek kërkesa të hapura për marrëdhënie
intime. Gjatë punës, ngacmuesit kanë tentuar t’u afrohen viktimave më shumë se ç’duhej me pretekstin se do
t’u shpjegonin gjëra që lidheshin me punën dhe ndërkohë përfitonin nga afërsia fizike për t’i prekur. 

Ndër të tjera, viktimat tregojnë se ngacmuesit jo vetëm që i kanë bezdisur me prekje, por edhe kanë
komentuar pamjen, format trupore dhe llojin e veshjes. Këto komente shoqëroheshin me shikime bezdisëse që
krijonin ndjesi parehatie tek viktimat, të cilat janë munduar të shmangen. Përgjithësisht, ngacmimet kanë
ndodhur brenda mjediseve të punës, kur viktimat janë thirrur për takime personale në zyrën e eprorit ose kur
janë ngacmuar nga kolegët. Por ka pasur raste kur ngacmimi ka ndodhur edhe jashtë institucionit ose
kompanisë, duke shkuar në një takim pune ose përgjatë një trajnimi. Përveç ngacmimeve në vendin dhe gjatë
orarit të punës, ku viktimave iu është kërkuar të qëndrojnë vetëm me ngacmuesin, viktimat janë ngacmuar
edhe jashtë institucionit ose kompanisë, duke iu kërkuar t’i përgjigjen pozitivisht ngacmimit seksual, sidomos
kur ngacmuesit kanë qenë eprorë ose punëdhënës, të cilët, në këmbim të favoreve seksuale, u kanë ofruar
shpërblime me ulje të ngarkesës së punës, ngritje në detyrë, përfshirje në projekte me pagesë dhe shpërblime
financiare. Më shqetësuese për viktimat kanë qenë ngacmimet nga persona në pozita drejtimi, me të cilët
viktimat kanë pasur marrëdhënie vertikale hierarkike pune, se sa ngacmimet nga kolegët me të cilët kanë
marrëdhënie horizontale. 

Grafiku 18: Masa e punonjësve që kanë pësuar ngacmim seksual në vendin e punës, sipas segmenteve të ndryshme
(%)

Të dhënat e paraqitura tregojnë për një gamë të gjerë të ngacmimeve seksuale në vendin e punës, me shumicën
e punonjësve që raportojnë përjetimin e shakave ose nënkuptimeve me natyrë seksuale. 6 në 10 punonjës nga
11% e atyre që kanë përjetuar ngacmim seksual në 2 vitet e fundit, deklarojnë se kanë përjetuar ngacmim
nëpërmjet shakave ose nënkuptimeve me natyrë seksuale. Shkalla e këtij fenomeni është mjaft e lartë dhe është
vlerësuar se ajo mund të jetë, edhe më e lartë në realitet, pasi disa punonjës nuk e konsiderojnë atë si ngacmim
seksual. Siç u raportua më herët (Grafiku 10) 2 në 10 punonjës nuk e konsiderojnë si ngacmim seksual dhe 4
në 10 punonjës e shohin si të pranueshme në kontekse të caktuara. Komplimentet ose komentet publike për
paraqitjen fizike dhe trupin janë forma tjetër e përhapur e ngacmimit, ndjekur nga vështrimet të natyrës
seksuale dhe provokuese në pjesë të trupit. Një pjesë e madhe e këtyre ngacmimeve ndodhin nëpërmjet fjalëve,
gjesteve dhe sjelljeve të papërshtatshme. Megjithatë, raportohet se më shumë se 4 në 10 punonjës të ngacmuar
kanë përjetuar edhe kontakte fizike të paftuara si përqafime të padëshirueshme ose dorën në shpinë. Forma
ekstreme të ngacmimit seksual, si sulmi ose dhuna seksuale, janë të rralla dhe raportohen nga një përqindje e
vogël e punonjësve të ngacmuar dhe vetëm nga gratë (1%).

Të dhënat tregojnë edhe një dallim të rëndësishëm mes gjinive, me burrat që shpesh përmendin provokimet me
veshje stimuluese seksualisht si përjetim (64%). Formë tjetër e ngacmimit seksual në punë mbizotëruese tek
burrat kundrejt grave është shprehja e interesit për marrëdhënie romantike personale ose flirtim në punë
(44%). Gratë dhe vajzat ngacmojnë gjininë tjetër në forma më të buta dhe emocionale, pa përshkallëzim në
sjellje fizike. 

Kërkesa për favore seksuale nga drejtuesi/ja në këmbim të përfitimeve si mbajtja e vendit të punës ose
avancimit në karrierë është përjetuar nga 10% e të punësuarve që deklarojnë ngacmim seksual dhe, siç pritej,
në një masë më të lartë nga gratë dhe vajzat. Oferta seksuale nga vartësi/ja në këmbim të përfitimeve si mbajtja
e vendit të punës ose avancimit në karrierë deklarohen si përjetim nga 8% e atyre që kanë përjetuar ngacmim
seksual në dy vitet e fundit. 

Sipas informacionit të mbledhur nga intervistat, përveç një rasti, të gjitha ngacmimet, përpos shikimeve dhe
fjalëve, janë shoqëruar edhe me prekje në pjesë të ndryshme të trupit, me shtrëngime të trupit në formë
përqafimi e zgjatur, fërkim pas trupit dhe shtrëngime të stërzgjatura duarsh. Vetëm në një rast, ngacmimi ka
kaluar në sulm seksual, kur ngacmuesi ka tentuar të kryejë marrëdhënie me viktimën. Ngacmimet pas pune
kanë vijuar me telefonata dhe mesazhe erotike si dhe ftesa për të dalë për “kafe ose për darkë”. Të gjitha
viktimat kanë përjetuar ankth dhe pasiguri nga ngacmimet, duke mos i ndarë me të tjerët. Ato janë ndier të
kërcënuara dhe nën presion për ta lënë punën, sidomos kur ngacmuesi ka qenë në pozita pushteti, si menaxher
ose punëdhënës. 

Më kërkonte të rrija me të gjatë kohës së punës, të qendronim në zyrë vetëm për vetëm, të dilja
me të, ta shoqëroja pas pune. Thoshte gjëra që nuk lidheshin me punën ‘si nuk më dhe një kafe a
një drekë, nuk na çove gjëkundi për darkë, a do dalim sot, pse nuk merr në telefon, pse nuk vjen

të rrimë’… të gjitha këto ishin përtej ftesave miqësore.

(Dëshmi e një viktime)

3.6. Llojet e ngacmimeve seksuale të përjetuara në vendin e punës

Ngacmimet janë paraprirë nga kontakte normale në punë, përgjatë njohjeve dhe bisedave mes stafit. Në
kuadër të mirëbesimit, ngacmuesit kanë parashtruar kërkesa për t’u afruar më shumë me viktimat. Viktimat
janë thirrur në zyrë për të qëndruar vetëm ngacmuesin, janë shoqëruar nga ngacmuesi nëpër takime pune me
mjetin e ngacmuesit ose janë ngacmuar në vendin e tyre të punës. Kur viktimat kanë kundërshtuar,
ngacmuesit i kanë kërcënuar se do humbin vendin e punës, do pësojnë ulje në detyrë, largim në sektorë të
tjerë. Shantazhimi me vendin e punës ka qenë shqetësimi madhor për viktimat.

Megjithëse ngacmuesit kanë qenë të kujdesshëm për të mos rënë në sy të punonjësve të tjerë, veprimet e tyre
nuk kanë kaluar pa u vënë re. Punojësit e tjerë kanë konstatuar se ngacmuesit kanë kërkuar që punonjësit të
shkojnë vetëm pa shkak dhe shpesh në zyrë, ose kanë shkelur rregullat e etikës kur kanë kërkuar që punonjësi
të qëndrojë vetëm me të në zyrë me derën mbyllur, ose kur ka kërkuar ta shoqërojë punonjësin me mjetin e vet
në shtëpi ose takime pune. Reagimi i të ngacmuarve ndaj këtyre kërkesave ka treguar qartë se ato nuk
buronin prej konfidencialitetit, por pushtetit vertikal. Megjithëse ngacmuesit janë përpjekur ta maskojnë
sjelljen si marrëdhënie pune, përjetimet e viktimave kanë krijuar dyshime tek punonjësit për ngacmim seksual.
Përjetimet e viktimave konfirmohen nga dëshmitarët. 

Sipas opinionit të dëshmitarëve ngacmimi seksual shpërfaqet në forma të ndryshme që dallojnë për nga
intensiteti i lëndimit, ku më i rëndi është ngacmimi që kushtëzon vendin e punës me favore seksuale. Ky lloj
ngacmimi, i njohur si “quid pro quo”, është i ndaluar rreptësishtë nga standardet ndërkombëtare dhe dënohet
penalisht (Kodi Penal, neni 108a). Format e ngacmimit seksual sipas dëshmitarëve përshfaqen përmes fjalëve
ngacmuese, mimikës dhe prekjeve të padëshirueshme. 

Si rezultat i ngacmimit, mjedisi i punës shndërrohet në një vend të pasigurt, armiqësor dhe i padëshirueshëm
për viktimën. Sipas dëshmive, edhe pse ngacmuesit kanë dashur ta relativizojnë ngacmimin duke e paraqitur si
shaka ose duke e zbutur si pëlqim të njëanshëm, ngacmimi ka qenë përtej shakasë dhe ka shkaktuar bezdi dhe
nervozizëm tek personat e ngacmuar. Gjithashtu dëshmitarët tregojnë se viktimat janë ndier të kërcënuara
dhe të pafuqishme ndaj ngacmuesve, duke përjetuar ankth, frikë dhe pasiguri në vendin e punës. Ngacmuesit
kanë qenë në pozita drejtuese dhe viktimat kanë pasur varësi të drejtpërdrejtë prej tyre. 

Grafiku 1﻿9: Llojet e ngacmimeve seksuale të përjetuara në vendin e punës në 2 vitet e fundit (%)

Dinamikat gjinore rezultojnë në vijë me orientimin seksual të shumicës së popullsisë dhe pjesa dërmuese e
ngacmimeve seksuale shkaktohen nga gjinia e ndryshme nga ajo e punonjësit të ngacmuar. 94% e grave
deklarojnë se ngacmuesi ose ngacmuesit kanë qenë të gjinisë mashkullore, ndërsa 90% e gjinisë mashkullore
deklarojnë se ngacmuesi ose ngacmueset kanë qenë të gjinisë femërore. Rastet e ngacmimit brenda gjinisë janë
të ulëta, respektivisht 6% e grave dhe 16% e burrave të ngacmuar deklarojnë se ky përjetim ka ardhur nga të
dyja gjinitë.

3.7.1. Gjinia e personit/ave që kanë shkaktuar ngacmim 

Sipas dëshmive të të intervistuarve, përveç një rasti, ngacmuesit kanë qenë të gjithë meshkuj. Ngacmuesit e
kanë konsideruar ngacmimin si një sjellje normale, si formë interesimi për viktimën. Viktimat evidentojnë
pandjeshmërinë e ngacmuesve ndaj kundërshtimit dhe bezdisjes që u shkaktonin atyre. Në rastet kur
ngacmuesit kanë qenë eprorë ose pronarë kompanish, viktimat e kanë ndjerë që sjellja ngacmuese përforcohej
nga pozitat e pushtetit pasi ngacmuesi e kishte “viktimën në dorë”. Ngacmuesit ia paraqesin viktimës
përzgjedhjen si vlerësim që po u bëhej.

Sado që ngacmuesit e kanë shitur ngacmimin si pëlqim, ata nuk janë besuar nga viktimat, të cilat e kanë
kuptuar që sjellja ka qenë abuzim me pushtetin për shkaqe që lidhen me hierarkinë e pozicionit të punës ose
me pabarazinë gjinore. Ngacmimet i kanë shkaktuar parehati, ankth dhe pasiguri për të qëndruar në punë.
Viktimat kanë dyshuar në sjelljen e ngacmuesve, duke e cilësuar atë si sjellje tendencioze për përfitime
seksuale dhe afërsi të pajustifikueshme. Ngacmuesit u kanë krijuar aq parehati dhe frikë sa shpesh viktimat
kanë menduar ta lenë punën. Këmbëngulja për të pasur raporte intime përtej marrëdhënies së punës është
kuptuar qartë nga viktimat si përfitim i pandershëm dhe i njëanshëm.

3.7. Profili i ngacmuesve seksualë në punë

3.7.2. Pozita e personave që kanë shkaktuar ngacmim

Të dhënat tregojnë për një ndarje të qartë të përvojave të ngacmimit seksual në vendet e punës në bazë të
gjinisë. Gratë raportojnë më shpesh se ngacmimi seksual vjen nga drejtuesit ose menaxherët e tyre, pra
fenomeni ndodh në nivel vertikal në hierarki, ndërsa burrat më shpesh nga koleget ose bashkëpunëtoret, pra
në nivel horizontal. Ky fakt tregon për një problematikë të njohur në ambientet e punës, ku persona me pozita
të larta shpesh e përdorin autoritetin për të kryer ngacmime seksuale ndaj punonjësve më të ulët në hierarki.
Ngacmuesit burra/djem përdorin dinamikën e pushtetit, ndërkohë ngacmueset gra/vajza kanë mekanizma të
ndryshme. Në disa raste, ngacmuesit burra mund të synojnë punonjës të nivelit më të ulët, sepse i perceptojnë
me më pak fuqi ose ndikim brenda ndërmarrjes. Ata besojnë se mund të shpëtojnë pa u përballur me pasoja të
rënda, për shkak të pozitës së tyre. Nga ana tjetër, ngacmueset gra/ vajza synojnë kolegët ose
bashkëmoshatarët brenda së njëjtës hierarki, sepse kanë një motivim të ndryshëm, si konkurrenca ose dëshira
për të ushtruar kontroll mbi ta.

Sipas të intervistuarve, ngacmuesit kanë qenë në shumicën e rasteve menaxherë. Marrëdhëniet e viktimave me
ngacmuesin kanë qenë raporte pune. Të gjitha njohjet me ngacmuesin kanë ndodhur në kuadër të
marrëdhënies së punës dhe në asnjë rast nuk ka pasur njohje të mëparshme ose shoqëri jashtë pune. Viktimat
mendojnë se marrëdhënia e pushtetit e lehtëson ngacmimin. Meqë shumica e ngacmuesve janë meshkuj ata
kanë pushtet të dyfishtë, administrativ dhe gjinor. Raportet e pushtetit kanë krijuar tek ngacmuesi pritshmëri
se viktimat do i nënshtrohen pushtetit. 

Ftesat për marrëdhënie intime, shakatë e pahijshme, komentet për pamjen dhe veshjen, prekjet e
padëshiruara, kërkesat për takime dhe mesazhet telefonike ua kanë vështirësuar marrëdhënien e punës, i kanë
shpërqendruar viktimat, i kanë intimiduar dhe krijuar ankth. Përveç njërit, punëdhënësit e intervistuar nuk
kanë pasur dijeni për ngacmimin seksual në institucionin ose kompaninë e tyre. 

Grafiku 20: Gjinia e personit/ave që kanë shkaktuar ngacmim seksualisht në vendin e punës sipas gjinisë së
personave të ngacmuar (%)

Në lidhje me faktorët që mund të kenë favorizuar ngacmimin, dëshmitarët listojnë marrëdhënien vertikale mes
punëdhënësve/drejtuesve me vartësit, paragjykimet për gratë, stereotipet gjinore, moszbatimin e ligjit,
fajësimin e viktimës, por mbi të gjitha karakterin përfitues të ngacmuesve.

Grafiku 21: Pozita e personave që kanë shkaktuar ngacmim kundrejt të punësuarve të të dyja gjinive që kanë
përjetuar ngacmim seksual në vendin e punës. (%)

Në disa raste, punonjëset e ngacmuara deklarojnë se janë larguar nga marrëdhëniet e punës si masë për të
ndaluar ngacmimin në sqarimet shtesë që lënë në hapësirat e lira të sqarimit. Gratë dhe vajzat ndjehen të
rrezikuara nga raportimi duke qenë se ngacmuesit janë në masën më të madhe eprorë në pozita pushteti.
Asnjë prej meshkujve që ka pësuar ngacmim seksual nuk e ka raportuar atë. Mungesa e raportimeve, nga
burrat dhe djemtë mund të vijë si pasojë e pozicionit të ngacmuesve, që duke qenë në pozita horizontale nuk
rrezikon pozicionin e tyre, por edhe sepse paragjykohen nga shoqëria. Stereotipet tradicionale gjinore mund të
influencojnë mënyrën se si burrat e ndiejnë dhe trajtojnë ngacmimin seksual. Ka një stigmë sociale që e bën të
vështirë për burrat të flasin hapur për ngacmimin seksual që pësojnë nga gratë. Në shumë raste, burrat mund
të ndiejnë se do të përballen me mospërfillje, moskuptim ose edhe tallje nëse e raportojnë ngacmimin. Kjo
mund të ndikojë në vendimmarrjen e tyre për të heshtur.

Është për të ardhur keq që shkalla e raportimit të ngacmimit seksual në punë është shumë e ulët. Sipas të
dhënave nga intervistat, vetëm në një rast viktima ka raportuar vetë, ndërsa në rastet e tjera viktimat nuk
kanë guxuar të flasin. Fatmirësisht në një rast, viktima është shpëtuar prej kolegut të punës, i cili konstatoi
shqetësimin e viktimës që shantazhohej me largim nga puna sepse nuk i përgjigjej ngacmimit seksual. Kolegu i
mbushi mendjen viktimës ta raportonte ngjarjen tek punëdhënësi.

Viktimat janë përpjekur ta kundërshtojnë ngacmuesin në shumë mënyra duke bërë sikur nuk e kuptojnë, duke
e shmangur ose duke lëvizur në shoqërinë e të tjerëve. Por, përgjithësisht viktimat që janë ngacmuar nga
punëdhënësit dhe eprorët e linjës, e kanë lënë punën pasi iu është kushtëzuar vendi i punës me favore seksuale
(quid pro quo). 

Ngacmimi u ka shkaktuar viktimave pasiguri në punë. Për më tepër ato pohojnë se kanë pasur ankth të
qëndrojnë vetëm me ngacmuesit dhe kanë kërkuar që të shoqërohen prej kolegëve për të shmangur qëndrimin
vetëm me ngacmuesin. Përjetimet e viktimave janë dëshmuar edhe prej kolegëve të cilët pohojnë ngacmimin
ndaj viktimës. Sipas të dhënave ngacmimet vijnë prej kolegëve, drejtuesve dhe punëdhënësve. Ngacmimet
ndodhin në forma të ndryshme si shikime, prekje, shtrëngime, si edhe ftesa për takime brenda dhe jashtë
vendit të punës. 

Ato që kanë qëndruar në punë janë përballur me qëndrime armiqësore nga ana e ngacmuesve, që kanë variuar
nga moskomunikim e deri tek kërcënim për largim nga puna. Ngacmuesit janë sjellë në mënyrë arrogante me
viktimat kur këto i kanë shmangur ose kundërshtuar. Në rastet kur ankesa për ngacmim është trajtuar me
seriozitet nga strukturat përgjegjëse, ngacmuesi është larguar nga viktima, duke u transferuar në një mjedis
tjetër për të mos pasur kontakte me viktimën dhe është paralajmëruar për përjashtim nga institucioni.

Eprorja e thërriste t’i shkonte në zyrë, ta shoqëronte duke bërë xhiro me makinë, ose të dilte për
dreka e darka me të. Ka menduar se si mashkull nuk do ta kundërshtonte dhe ka besuar se si shefe

do kishte pushtet ndaj tij. Kur ai i refuzoi kërkesat e saj, ajo e kërcënoi me pushim nga puna.

(Dëshmia e një kolegu)

Grafiku 22: Masa e raportimeve të ngacmimit seksual në punë (%)

3.8.2. Subjektet ku përcillen shqetësimet për ngacmimet seksuale

Të dhënat tregojnë se shumica e individëve të ngacmuar seksualisht në vendin e punës nuk kanë ngritur
ankesë zyrtare në institucionin ose kompaninë ku punojnë. Një pjesë e konsiderueshme e tyre ka preferuar të
ndajë shqetësimin me rrethin miqësor ose familjar, në vend të kërkesës së ndihmës brenda vendin të punës.
Kjo mund të ndodhë për shkak të frikës së pasojave të mundshme, stigmës sociale ose mungesës së besimit në
procesin e ankesave. Edhe ato që kanë ngritur ankesë brenda ndërmarrjes, raportojnë për reagime të
përsëritura jo serioze ose për trajtim formal të ankesës. Është vlerësuar se ka mungesë të reagimit të fuqishëm
dhe të efektshëm për të adresuar ngacmimet seksuale në vendin e punës. Në disa raste janë ndërmarrë masa
administrative ndaj ngacmuesve ose është dhënë qortim, por nuk është përmendur asnjë rast i largimit na
puna të ngacmuesit. Përkundrazi, në disa raste të raportuara, janë vetë gratë apo vajzat e ngacmuara që janë
larguar nga vendi i punës dhe jo agresori që e ka shkaktuar atë.

Përgjithësisht punonjësit që e kanë raportuar ngacmimin, janë ankuar tek punëdhënësit ose drejtuesit e linjës.
Kur viktima e ka raportuar vetë ngacmimin, drejtuesit/ punëdhënësi kanë marrë masa për largimin e
ngacmuesit nga viktima, duke e transferuar në sektor tjetër. Kur sinjalizimi ka ardhur nga punonjës të tjerë,
punëdhënësit/ drejtuesit kanë thirrur viktimën për t’u siguruar për faktet dhe më pas kanë kërkuar nga
ngacmuesi të sqarojë qëllimet e sjelljes kundrejt viktimës. Nga njëra anë punëdhënësit kanë qetësuar viktimën
dhe nga ana tjetër kanë marrë masa procedurale për ngacmuesit. 

Të gjithë të intervistuarit shprehen se janë dakord që ngacmuesit të përballen me ndëshkim disiplinor sipas
dëmit të shkaktuar prej ngacmimit, në përputhje me parashikimet ligjore. Për raste jo të rënda të ngacmimit
seksual, si shikime dhe komente është ndërmjetësuar nga punëdhënësi dhe eprori që ngacmuesi të mos
ngacmojë më. Për ngacmues që shkaktojnë pasoja për shëndetin mendor, aftësinë për punë dhe sigurinë ka
dakordësi për largim të ngacmuesit nga puna. Gjithsesi, ngacmimi seksual duhet trajtuar me kujdes për të
shmangur përshkallëzimin e konfliktit mes palëve dhe për të parandaluar vetëgjyqësinë ose hakmarrjen. 
Mungesa e reagimit të fuqishëm dhe e trajtimit serioz të ankesave për ngacmime seksuale tregon për një
problem në kulturën organizative dhe proceset e menaxhimit të ngacmimit seksual në vendin e punës. 

Është e rëndësishme që ndërmarrjet të marrin masa për të ndërgjegjësuar dhe edukuar punonjësit mbi
procedurat e ankesave dhe për të siguruar një mjedis të sigurt dhe mbrojtës për të raportuar ngacmimet
seksuale pa frikë nga pasoja të mundshme.

Grafiku 23: Subjektet ku përcillen shqetësimet për ngacmimet seksuale (%)

3.8.3. Arsyet e mos-raportimit të ngacmimeve seksuale

Arsyet pse përjetuesit e ngacmimeve seksuale nuk raportojnë janë të shumëllojshme, por të gjitha dëshmojnë
për mungesën e kulturës së llogaridhënies dhe ndëshkimit brenda ambienteve të punës dhe stigmën që ekziston
rreth këtij fenomeni. Nga ana tjetër, një pjesë e grave ndjehen mjaftueshëm të fuqizuara dhe të afta ta
kufizojnë vetë ngacmimin, nëpërmjet përballjes së drejtpërdrejtë dhe vënies së kufijve të qartë personal. Të
tjera kanë zgjedhur të mos raportojnë për shkak të mungesës së përsëritjes së ngjarjeve, marrëdhënies
miqësore me personin e përfshirë ose për shkak të dhembshurisë. 

Një pjesë tjetër e ka lënë ngjarjen të kalojë, por me premtimin ndaj vetes që do të reagojnë nëse ndodh sërish.
Këto arsye tregojnë se çështja e raportimit të ngacmimit seksual në punë është komplekse dhe varion nga
personi në person, sipas përvojave dhe vlerësimeve personale.

Sipas informacionit të mbledhur nga intervistat dhe fokus grupet, përgjithësisht as viktimat as dëshmitarët
nuk kanë raportuar për ngacmimet seksuale, përveç një rasti. Arsyeja kryesore për mosraportim ka qenë
hezitimi i viktimave për ta bërë të ditur ngacmimin. Viktimat janë stepur për shkak të pozitës së pushtetshme
të ngacmuesve, për shkak të paragjykimeve që fajësojnë viktimat dhe për shkak të nevojës për të ruajtur
vendin e punës. Vetëm një dëshmitar ka raportuar, duke kontaktuar punëdhënësin dhe duke inkurajuar
kolegun të flasë. Dëshmitari që “i fryu bilbilit” raportoi sepse kolegu u kërcënua me pushim nga puna prej
drejtuesit. Ndërsa dëshmitarët e tjerë kanë respektuar në heshtje vendimin e kolegeve të ngacmuar për të mos
raportuar. Punëdhënësit e intervistuar nuk kanë pasur dijeni për ngacmimet seksuale sepse nuk kanë kuptuar
gjë dhe nuk janë raportuar.

Heshtja e viktimave për ngacmimet buron nga frika se mos fajësohen. Përfolja për moral jo të mirë dhe
njollosja e emrit i step viktimat të raportojnë ngacmimin duke bërë që ato të vuajnë në heshtje ose të largohen
nga puna, në vend që të largohej ngacmuesi. Në rastet kur punonjësit janë ngacmuar nga drejtuesit/
punëdhënësit, ankimi ka qenë thuajse i pamundur dhe viktimat kanë shkëputur marrëdhënien e punës.
Përfshirja e familjarëve në konflikt me ngacmuesit ka qenë një tjetër arsye që i ka mbajtur viktimat gojëkyçur.

Grafiku 24: Arsyet e mosraportimit të ngacmimeve seksuale të renditura sipas masës së deklaruar (%)

Ankesa nga punonjës nuk kam pasur, por di të them se njëherë më ikën 3 vajza njëherësh. Aty e
kuptova se ato ishin ngacmuar, por tashmë vendimi ishte marrë. Pas kësaj situate fola me
punonjësit për ngacmimin. (Dëshmi e një punëdhënësi)

Nuk raportova se nuk desha ta bëj të madhe, kisha frikë se po të flisja do përfshija familjen në
sherr dhe do përballeshim me hakmarrjen e një njeriu me pushtet.

shqetësimin brenda kompanisë/ intitucionit. Të dhënat duhen lexuar si indikative duke qenë se kampioni
është i vogël, 30-50. 

Me marrjen e statusit të vendit kandidat për anëtarësim në BE, Shqipëria ka intensifikuar përpjekjet për
përmbushjen e rekomandimeve për një mbrojtje më të mirë të të drejtave të njeriut. Në fushën e mbrojtjes së
të drejtave të punonjësve Shqipëria ka një kuadër ligjor që ndalon ngacmimin seksual në punë, diskriminimin
dhe dhunën me bazë gjinore, siç janë Kodi Punës, Kodi Penal, Kodi i Procedurave Administrative, Ligji për
Mbrojtjen nga Diskriminimi, Ligji për Barazinë Gjinore, etj. Me gjithë përmirësimet, mbetet për t’u
amenduar infrastruktura ligjore për t’u përshtatur me standardet ndërkombëtare për të garantuar një
mbrojtje më efektive të punonjësve nga ngacmimi seksual. Konventa ILO 190, e ratifikuar nga Kuvendi më
2022, e cila përcakton disa detyrime për qeverinë, si: (i) hartimin e politikave dhe mbrojtjen efektive të
punonjësve nga ngacmimi seksual në punë; (ii) trajnimin e personelit drejtues dhe punonjës për parandalimin
e ngacmimit seksual, diskriminimit dhe dhunës ne punës; dhe (iii) monitorimin e ngacmimit seksual në punë
për të garantuar sigurinë e punonjësve. 

Për çështjet e pabarazisë, diskriminimit dhe shkeljes së të drejtave të njeriut, punonjësit mund t’i drejtohen dy
institucioneve kombëtare të të drejtave të njeriut: Komisionerit për Mbrojtjen nga Diskriminimi (KMD) dhe
Avokatit të Popullit (AP). AP ofron mbrojtje nga keqtrajtimi nga ana e administratës publike dhe nxjerr
rekomandime për të korrigjuar shkeljet e të drejtave të njeriut, ndërsa KMD ofron mbrojtje nga diskriminimi
prej enteve publike dhe private dhe u vendos atyre sanksione administrative. Dy institucionet kanë rol në
promovimin e mbrojtjes së të drejtave, duke rekomanduar përmirësime në legjislacion. Raportet e tyre të
veçanta për gjendjen e punonjësve janë të rëndësishme për Parlamentin që të kërkojë forcimin e politikave
mbrojtëse për punonjësit dhe zbatimin e rekomandimeve prej institucioneve publike dhe private. 

Sindikatat e punonjësve janë aktorë kyç në mbrojtjen e të drejtave të punonjësve, përfshirë të drejtën për të
qenë të lirë nga ngacmimi seksual në punë. Ato pritet të jenë zëdhënëse të nevojave të punonjësve, sidomos
për të advokuar për ndalimin e shkeljes së të drejtave të punonjësve, diskriminimin, ngacmimin dhe dhunën si
për raste individuale, ashtu edhe në grup.

Viktimat e ngacmimit seksual në vendin e punës janë viktima të dhunës me bazë gjinore. Strategjia për
Barazinë Gjinore 2020-2030 i jep rëndësi ndalimit të dhunës ndaj grave, përfshirë edhe ngacmimin në punë
(objektivi 3). Në lidhje me ngacmimin seksual në punë, rekomandohet forcimi i zbatimit të legjislacionit në
fuqi dhe përmirësimi i mëtejshme i tij për një mbrojtje sa më efektive nga dhuna dhe ngacmimi seksual në
punë. Një rol kritik për parandalimin e ngacmimit seksual në punë luan rritja e ndërgjegjësimit të punonjësve
dhe trajnimi i administratës në këtë fushë.

Sikurse tregon edhe studimi, ngacmimi në vendin e punës ekziston, por nuk raportohet për shkaqe që lidhen
me pasigurinë e punonjësve, me steriotipet gjinore dhe me mosnjohjen e mjaftueshme të legjislacionit
mbrojtës nga vetë punonjësit. Në kontekstin e një mjedisi shoqëror lejues për qëndrimet seksiste, ligjet dhe
fushatat ndërgjegjësuese luajnë një rol të madh për ndryshimet shoqërore përmes emancipimit të punonjësve.
Legjislacioni në vetvete nuk është garanci për mbrojtjen nga ngacmimi seksual dhe dhuna në punë, prandaj
lipset më shumë vullnet për të ndryshuar mendësitë dhe praktikat institucionale. Pasiguria nga ngacmimi
seksual në punë dëshmon kontradiktën që ekziston mes legjislacionit dhe nivelit të zbatimit të tij. 

PËRFUNDIME

Mungesa e besimit tek strukturat drejtuese të institucioneve i detyron punonjësit të mos ankohen për
ngacmimin seksual dhe të mos kërkojnë drejtësi, çka shpjegon edhe numrin e papërfillshëm të rasteve të
raportuara, mungesën e ndjekjeve të rasteve dhe mungesën e të dhënave për ngacmimin seksual në punë. Kur
eprorët dhe punëdhënësit janë ngacmues, punonjësit i shpërfillin mjetet e ankimit ligjor, nuk bëjnë asnjë
raportim dhe shpesh detyrohen ta lenë punën. 

Mosnjohja e ngacmimit seksual në punë si formë e diskriminimit dhe dhunës me bazë gjinore bën që
punonjësit dhe punëdhënësit të mos e trajtojnë çështjen si shkelje të të drejtave të njeriut, por si një çështje
private mes ngacmuesit dhe të ngacmuarit. Paragjykimet gjinore të rrënjosura thellë tek shumica e punonjësve
dhe mungesa e ndërgjegjësimit të tyre dhe drejtuesve përbëjnë pengesë për zbatimin efektiv të legjislacionit.
Ngacmimi seksual në vendin e punës i shkakton viktimave pasoja të dëmshme për shëndetin mendor, bezdi,
depresion, vetëvlerësim të ulët, dilema morale, turp, ankth. Vuajtjet mendore pengojnë funksionimin normal
të viktimave, që shoqërohet edhe me mungesa në punë, pakënaqësi nga puna dhe performancë të ulët. Edhe
ndërmarrja, përfshi institucionet publike dhe private, vuan pasojat e ngacmimit seksual sepse minohet besimi
dhe krijohen armiqësi në kolektivin e punonjësve. 

Mungesa e kodeve të etikës, rregulloreve dhe rregullave të qarta për ngacmimin seksual në sektorin privat i
detyron viktimat të mos flasin ose të lënë punën. Punonjësit nuk kanë njohuri të mjaftueshme për hapat
ligjorë dhe masat disiplinore për ngacmimin seksual në punë. Ngacmimi seksual duhet parashikuar në
rregulloret e brendshme në të cilat përcaktohet qartë se çfarë kuptohet më ngacmim seksual në vendin e punës
dhe procedurat e ankimit/raportimit dhe masat disiplinore. Rregullorja t’u bëhet e ditur punonjësve.
Raportimi nuk duhet lënë në diskrecionin e viktimave, të cilat për arsye kulturore mund të mos flasin, për të
mos u riviktimizuar, por duhet ndjekur sapo të ketë sinjalizim. Viktimat e kanë më të lehtë të raportojnë nëse
ka struktura ankimi për ngacmimin seksual në punë. Burokratizimi i praktikës së ankimimit i shkurajon
viktimat dhe dëshmitarët që të raportojnë. Ankesat mund të bëhen nëpërmjet platformave digjitale, për të
lehtësuar raportimet dhe anonimitetin e sinjalizuesve. Ngacmuesit duhet të përballen me ndëshkim disiplinor
dhe ligjor sipas shkallës së dëmit, në përputhje me përcaktimet procedurale dhe ligjore. 

Trajnimi i personelit ligjzbatues dhe gjykatësve për qasjet me ndjeshmëri gjinore në trajtimin e
rasteve të ngacmimit seksual në punë, si formë e dhunës me bazë gjinore siguron garantimin e
mbrojtjes së viktimave dhe dhënien e dënimit për abuzuesit. Zbatimi i ligjit dhe dënimi i fajtorëve
për ngacmimet seksuale në vendin e punës do të shërbejë si një masë parandaluese duke siguruar
ambient më të sigurt për punonjësit në vendin e punës.

Administrata në institucionet publike dhe subjektet private të trajnohen për mbrojtjen e sigurisë
së punonjësve nga ngacmimi seksual dhe vënies para përgjegjësisë të zyrtarëve shtetërorë dhe
punëdhënësve privatë që përfshihen ose lejojnë incidentet e ngacmimit seksual dhe dhunës me
bazë gjinore. Punonjësit si në sektorin publik edhe atë privat të informohen dhe ndërgjegjësohen
për të parandaluar dhe raportuar ngacmimin seksual në punë.

Subjektet private të përcaktojnë rregulla mbi procedurat formale dhe joformale, për të krijuar,
garantuar dhe promovuar një mjedis të sigurt dhe për të luftuar çdo formë të dhunës, ngacmimit,
ngacmimit seksual dhe abuzimit e autoritetin. Punëdhënësi të përcaktojë autoritetet përgjegjëse
dhe detyrat e përgjegjësitë konkrete të tyre për parandalimin, hetimin, procedimin dhe dhënien e
masave ndaj autorëve të dhunës dhe ngacmimit seksual në punë, si dhe mbrojtjen, mbështetjen
dhe rehabilitimin e viktimave.

Autoritetet drejtuese të institucioneve publike dhe private të përcaktojnë strukturat përgjegjëse
për informimin, ndërgjegjësimin dhe monitorimin për ngacmimet seksuale në vendin e punës, si
për shembull Drejtoritë e Burimeve Njerëzore. Në çdo institucion publik dhe privat të krijohen
Këshillat e Etikës për shqyrtimin e çështjeve që lidhen dhunën, ngacmimin dhe ngacmimin
seksual, të ndodhura gjatë ushtrimit të punës. Të parashikohen procedura formale dhe informale
për trajtimin e rastit në Rregulloret e Brendshme.

Punëdhënësit dhe autoritet drejtuese të institucioneve publike dhe private të marrin masa për të
garantuar një mjedis të sigurt pune pa dhunë, ngacmim dhe ngacmim seksual; të respektojnë
punonjësit dhe të mbajnë standardet më të larta të sjelljes etike e profesionale. Të mos tolerojnë
asnjë rast dhe formë të dhunës, ngacmimit ose ngacmimit seksual si dukuri që rrezikojnë
standardet e sigurisë në punë dhe garantimin e të drejtave dhe lirive themelore të çdo individi dhe
në marrëdhënien e punës.

01

01

Qeveria dhe Parlamenti duhet të avancojnë me amendimin e infrastrukturës ligjore për t’u
përshtatur me  standardet ndërkombëtare që garantojnë mbrojtje më efektive të punonjësve nga
ngacmimi seksual, konkretisht:

Kriminalizimin e ngacmimit seksual në punë bazuar në llojin e ngacmimit, seriozitetin e tij,
dëmin moral, fizik dhe shëndetësor të viktimës dhe pozicionit hierarkik të ngacmuesit dhe të
të ngacmuarit;
Kriminalizimin e kanosjes quid pro quo (atë për këtë) për shkak të pozitës drejtuese, si faktor
rëndues për qëllimet e dhënies së dënimit;
Kriminalizimin e ngacmimit me forma të digjitalizuara nëpërmjet pajisjeve digjitale.

REKOMANDIME

56



Punonjësit të kontribuojnë për një mjedis të sigurt pa dhunë, ngacmim dhe ngacmim seksual, të
kenë respekt për kolegët/et dhe personelin drejtues dhe të mbajnë standardet më të larta të sjelljes
etike e profesionale; të njohin procedurat lidhur me kuptimin e dhunës, ngacmimit, ngacmimit
seksual në punë, keqpërdorimin e pushtetit, dhe ato të mbrojtjes ndaj hakmarrjes, si dhe të
kërkojnë zbatimin e kësaj procedure ndaj sjelljeve që krijojnë frikësim, armiqësi, diskriminim ndaj
tyre dhe të tjerëve. Të informohen për legjislacionin kombëtar, rregulloret e brendshme të
ndërmarrjes dhe strukturat përgjegjëse për mbrojtjen nga ngacmimet seksuale në vendin e punës.

Mediat duhet të luajnë rol aktiv në informimin dhe ndërgjegjësimin e publikut për pasojat e
ngacmimit seksual dhe të kthehen në partnerët kryesorë në luftimin e fenomenit, nëpërmjet
raportimit të rasteve pa dëmtuar interesin e viktimës. Me qëllim forcimin e rolit të medias në
edukimin dhe informimin e publikut, nevojitet rritja e njohurive të gazetarëve në këtë fushë
nëpërmjet trajnimeve të vazhdueshme të ofruara nga strukturat përkatëse dhe organizatat e
shoqërisë civile. 

ANEKS 1 – Pyetësor online
me vetëplotësim
Sondazh mbi ngacmimet seksuale në vendin e punës!
Faleminderit për interesin tuaj për t'u bërë pjesë e këtij sondazhi rreth ngacmimeve seksuale në vendin e punës. Mos
hezitoni ta ndani këtë pyetësor me kolegët tuaj. Ky pyetësor është anonim ndaj përgjigjuni sinqerisht dhe në përputhje
me perceptimet dhe eksperiencat tuaj. Përgjigjet e të gjithë pjesëmarrësve të grupuara do të bëhen publike në vijim për të
gjithë të interesuarit. Ky studim realizohet nga organizata "Together for Life", me mbështetjen e Ambasadës së Vendeve
të Ulta. Për çdo pyetje apo paqartësi kontaktoni në emailin silvana.xheka@insightsage.pro. 

1. Sa vjeç jeni? 
    Më pak se 16 vjeç 
    16-17 vjeç 
    18-25 vjeç 
    26-35 vjeç 
    36-45 vjeç 
    46-55 vjeç 
    56-65 vjeç 
    Mbi 66 vjeç 

2. Cila është gjinia juaj? 
    Femër
    Mashkull 
    Tjetër / Preferoj të mos përgjigjem 

3. Cili është statusi juaj i punësimit?
    I/e punësuar në sektorin publik
    I/e punësuar në sektorin privat 
    I/e punësuar në organizata lokale apo ndërkombëtare
     shoqata, OJF etj.
    I/e vetëpunësuar - profesione të lira
    I/e vetëpunësuar (pronar/e) me të punësuar të tjerë
    Fermer/e 
    I/e papunë ose shtëpiak/e 
    Student/e 
    Pensionist/e 
    Tjetër, ju lutem shkruani ______________________________
 

4. Në cilin qark punoni?
    Berat
    Dibër
    Durrës
    Elbasan
    Fier
    Gjirokastër 
    Korçë
    Kukës
    Lezhë 
    Shkodër
    Tiranë
    Vlorë
    Jashtë Shqipërisë
    Tjetër, shkuaj më poshtë                                                       

Totalisht 
dakord

Dakord
Edhe po,
edhe jo

Jo
dakord

Totalisht 
jo dakord

Nuk e di

Ngacmimet seksuale në punë janë një problem serioz
në vendin tonë.

Ngacmimet seksuale në punë janë
të papranueshme për kulturën dhe shoqërinë tonë.

Ngacmimet seksuale janë të pashmangshme, nëse
burrat dhe gratë punojnë bashkë në një mjedis pune.

Ngacmimet seksuale në punë kalojnë rëndom pa u
hetuar dhe ndëshkuar.

Burrat nuk janë viktima të ngacmimeve seksuale në
punë.
Unë besoj se burrat shpesh akuzohen dhe
ndëshkohen pa të drejtë për ngacmim seksual në
punë.
Në shoqërinë tonë është turp të flitet rreth
ngacmimeve seksuale në punë.
Gratë pësojnë ngacmime seksuale rregullisht në
vendet e tyre të punës.

5. Sa dakord ose jo dakord jeni me shprehjet e mëposhtme?

6. A besoni se midis punonjësve në vendin tuaj të punës është i qartë dallimi mes një sjelljeje të përshtatshme dhe
të papërshtatshme? 
     Po
     Deri diku
     Jo
     Nuk e di

    
7. Si i konsideroni sjelljet e mëposhtme në vendin e punës?

Totalisht të
pranueshme

Deri diku të
pranueshme

Pjesërisht
varet nga

situata

Deri diku të
papranueshme

Totalisht të
papranueshme

Nuk e
di

Shaka ose nënkuptime me natyrë
seksuale
Provokime me anë të veshjeve
stimuluese seksualisht (dekolte,
ekspozim etj)
Bërja e komplimentave ose komentimi
publik për paraqitjen e jashtme dhe
trupin
Fjalë të turpshme ose komente
seksuale të drejtëpërdrejta

Shprehje e interesit për marrëdhënie
romantike personale përtej punës,
flirtim
Përndjekja e padëshiruar fizikisht ose
online
Qarkullimi i fotove ose materialeve me
përmbajtje seksuale në punë ose rrjete
komunikimi; email, whatsapp etj
Marrëdhënie seksuale e punonjësve
jashtë punës, me pëlqim dypalësh
Kërkesa për favore seksuale nga
drejtuesi/ja në këmbim të përfitimeve
si mbajtja e vendit të punës ose
avancimi në karrierë
Oferta seksuale nga vartësi/ja në
këmbim të përfitimeve si mbajtja e
vendit të punës ose avancimit në
karrierë
Sulm seksual

8. A besoni se vendi juaj i punës është i sigurtë nga ngacmimet seksuale?  
     Shumë i sigurt 
     Disi i sigurt 
     Pak i sigurt 
     Aspak i sigurt
     Nuk e di

9. A keni dijeni për një rregullore të brendshme në vendin tuaj të punës ku përfshihet mbrojtja nga ngacmimet
seksuale?
     Po
     Jo

10. A besoni se kompania apo institucioni juaj i merr seriozisht dhe ndjek siç duhet ankesat për ngacmime seksuale? 
     Po, i merr seriozisht dhe i ndjek siç duhet 
     Pjesërisht ose ndonjëherë 
     Jo, nuk i merr seriozisht dhe nuk i zgjidh siç duhet 
     Nuk e di

11. A keni përjetuar, shkaktuar apo dëshmuar ngacmime seksuale në vendin tuaj të punës, gjatë 2 VITEVE të fundit?
Kjo pyetje pranon një ose disa përgjigje. 
   Po, unë kam pësuar ngacmim seksual nga dikush në punë 
   Po, unë kam shkaktuar ngacmim seksual ndaj dikujt në punë 
   Po, kam dëshmuar ngacmim seksual nëpërmjet të tjerëve në punë 
   Jo, nuk ka ndodhur në asnjë formë 
   Nuk e di - nuk jam i/e bindur

    

Diskutime ose thashetheme mbi jetën
seksuale të vetes ose të tjerëve
Kontakt fizik të paftuar si përqafime
të padëshirueshme, dorë në kurriz etj

12. A keni përjetuar, shkaktuar apo dëshmuar ngacmime seksuale në vendin tuaj të punës gjithë jetës tuaj, në gjithë
vitet e punës? Kjo pyetje pranon një ose disa përgjigje. 
     Po, unë kam pësuar ngacmim seksual nga dikush në punë
     Po, unë kam shkaktuar ngacmim seksual ndaj dikujt në punë
     Po, kam dëshmuar ngacmim seksual nëpërmjet të tjerëve në punë
     Jo, nuk ka ndodhur në asnjë formë 
     Nuk e di - nuk jam i/e bindur

13. Cilat prej ngacmimeve seksuale të mëposhtme keni pësuar në 2 vitet e fundit? Kjo pyetje pranon një ose disa
përgjigje. 
     Shaka ose nënkuptime me natyrë seksuale
     Provokime me anë të veshjeve stimuluese seksualisht (dekolte, ekspozim etj) 
     Komplimenta ose komentimi publik për paraqitjen e jashtme dhe trupin
     Fjalë të turpshme ose komente seksuale të drejtëpërdrejta
     Diskutime ose thashetheme mbi jetën seksuale 
     Shikime të natyrës seksuale dhe provokuese në pjesë të trupit etj
     Qarkullimi i fotove ose materialeve me përmbajtje seksuale në punë në rrjete komunikimi; email, whatsapp etj 
     Përndjekje e vazhdueshme fizikisht ose online 

    

     Kontakt fizik i paftuar si psh përqafime të padëshirueshme, dorë në kurriz etj
     Shprehje e interesit për marrëdhënie romantike personale ose flirtim në punë
     Kërkesa për favore seksuale nga drejtuesi/ja në këmbim të përfitimeve si mbajtja e vendit të punës ose avancimit
në karrierë
     Oferta seksuale nga vartësi/ja në këmbim të përfitimeve si mbajtja e vendit të punës ose avancimit në karrierë 
     Sulm seksual 
     Nuk përgjigjem

14. Çfarë gjinie është personi ose personat që ju kanë ngacmuar seksualisht në vendin e punës? 
     Gjinia femërore 
     Gjinia mashkullore 
     Të dy gjinitë
     Nuk përgjigjem 

15. Çfarë pozicioni ka pasur personi që ju ka ngacmuar seksualisht? Kjo pyetje pranon një ose disa përgjigje. 
     Drejtues/e ose menaxher/e
     Koleg/e ose bashkëpunëtor/e
     Vartës/e 
     Klient/e ose vizitor i jashtëm në kompani/institucion
     Tjetër, shkruaj 
     Nuk përgjigjem 
   
16. A keni ngritur ankesë për ngacmim seksual në vendin tuaj të punës?
     Po 
     Jo 
     Tjetër, ju lutem sqaroni më poshtë 
     Nuk përgjigjem

17. Ku e përcollët shqetësimin tuaj për ngacmimin seksual në punë? Pranohen shumë përgjigje. 
     Tek drejtuesi/t 
     Tek kolegët 
     Tek vartësit 
     Tek zyra e ankesa/ administrata/ burimet njerëzore 
     Tek familja
     Tek miqtë
     Në polici 
     Në media
     Tek institucionet fetare 
     Tek Inspektoriati i Punës 
     Tek sindikata 
     Tek Avokati i Popullit 
     Tek Komisioneri për Mbrojtjen nga Diskriminimi 
     Askund- nuk ia tregova askujt 
   

Nuk e di/Nuk e mbaj mend 
Tjetër, shkruaj
________________________________________ 
Nuk përgjigjem

PLOTËSO NËSE KENI RAPORTUAR NGACMIMIN! 
18. A pati reagim pas raportimit të ngacmimit tuaj ndaj ngacmuesit? Kjo pyetje pranon një ose disa përgjigje.
     Nuk pati reagim fare
     Sa për formalitet, por jo reagim serioz
     Ndërmjetësim për sqarim mes palëve 
     Qortim i ngacmuesit 
     Masë administrative ndaj ngacmuesit 
     Largim nga puna të ngacmuesit 
 
PLOTËSO NËSE NUK KENI RAPORTUAR NGACMIMIN! 
19.Pse nuk keni ngritur ankesë për ngacmim në punë dhe raportuar më tej? Kjo pyetje pranon një ose disa përgjigje.
     Nuk dija ku dhe si të raportoja ngacmimin              
     Mendova se nuk do të më besonin 
     Nuk kam besim se do të gjeja zgjidhje
     Më erdhi turp të raportoja 
     Nga frika e paragjykimeve dhe përgojimeve 
     Nga frika prej ngacmuesit 

 

     Padi penale ndaj ngacmuesit 
     Ndëshkim me dhunë verbale ose fizike ndaj ngacmuesit 
     Turpërim publik i ngacmuesit 
     Nuk kam raportuar fare ndaj nuk kish as reagim si rrjedhim
     Tjetër, shkruaj __________________________________
     Nuk përgjigjem

 Mund të më largonin nga puna
 Do të humbja ose cënoja karrierën time
 Mund të përfshiheshin të afërmit në konflikt 
 E kam raportuar ngacmimin 
 Tjetër (ju lutemi, përcaktoni) 
 Nuk përgjigjem

 

     Në media
     Tek institucionet fetare 
     Tek Inspektoriati i Punës 
     Tek sindikata 
     Tek Avokati i Popullit 
     Tek Komisioneri për Mbrojtjen nga Diskriminimi 
     Askund- nuk ia tregova askujt 
   

20. Cili është niveli më i lartë i arsimit që keni përfunduar? 
     Arsim elementar
     Arsim i mesëm profesional ose i përgjithshem 
     Arsim i lartë; universitar, master, doktoraturë 
     Asnjë nga sa më sipër

21. Në cfarë zone punoni?
     Kryeqytet 
     Qytet të madh 
     Qytezë të vogël 
     Fshat
     Tjetër, shkruaj                                                                                                                   
     Asnjë nga sa më sipër

22. Në cilin sektor operon biznesi ose organizata ku ju punoni? Zgjidh kryesoren nëse operon në më shumë se një
sektor.
     Administratë 
     Art dhe argëtim 
     Arsim 
     Bujqësi dhe blegtori 
     Bankë & shërbime financiare, audit
     Komunikim dhe marketing 
     Ligj dhe shërbime ligjore 
     Media dhe gazetaria
     Pasuri të paluajtshme dhe imobiliare

23. Sa punonjës ka biznesi ose institucioni ku ju punoni?
     1 punonjës 
     2 - 9 punonjës 
     10 - 49 punonjës
     50 - 200 punonjës 
     200 - 500 punonjës
     Mbi 500 punonjës
     Nuk e di

24. Cili është pozicioni juaj brenda biznesit ose organizatës? 
     Punëtor/e 
     Specialist/e 
     Drejtues/e i nivelit të dytë (drejtues/e ekipi, menaxher/e sektori etj) 
     Drejtues/e i përgjithshëm, administrator, CEO
     Tjetër, shkruaj______________________
     Asnjë nga sa më sipër
 

 

      
     Prodhim, industri e lehtë dhe ushqimore 
     Prodhim industri e rëndë, minerare dhe energjitike 
     Ndërtim Industri të tjera 
     Shëndetësi dhe shërbime sociale 
     Telekomunikacion dhe teknologji informacioni
     Tregti (shitje me shumicë dhe pakicë) 
     Hoteleri, bare, restorante 
     OJF/OJQ 
    Tjetër, shkruaj________________________________
    Asnjë nga sa më sipër

Shtojca -
Pyetësorët e intervistave të thelluara

1.Pyetësor për ankuesin (viktimë ose dëshmitar)
1. Çfarë sjelljeje mund të konsiderohet ngacmim seksual sipas mendimit tuaj? A ka ndodhur ndonjëherë kjo në mjedisin
tuaj të punës? 
2. Për aq sa mbani mend, çfarë ndodhi me fjalë ose veprime që ju bëri të ndiheni keq?
3. A pati prekje? Në çfarë mënyre? Në cilat pjesë?
4. Çfarë u tha përpara se të ndodhte ngacmimi, a pati shkëmbim fjalësh, mesazhesh?
5. Ku konkretisht ndodhi ngacmimi në vendin e punës? A ndodhi përgjatë kohës së punës apo në mbarim të saj?
6. A ndodhi në prani të të tjerëve?
7. Si t’u duk sjellja e ngacmuesit? A e quajti ngacmuesi sjelljen si shaka? Çfarë e bëri të dyshimtë sjelljen e personit?
8. Si kanë qenë marrëdhëniet e mëparshme me këtë person? Çfarë mendon se e ka shtyrë të sillet në atë mënyrë? Ka
shfaqur ndryshime të sjelljes krahasuar me më përpara?
9. Keni pasur shoqëri me personin jashtë pune (si festa, ditëlindje, dreka, darka)?
10. Keni marrë pjesë nëpër trajnime/udhëtime pune së bashku?
11. Ka kërkuar personi takim pas pune? Cfarë përgjigje i keni dhënë?
12. Prej sa kohësh e njihni? Kush tjeter është në dijeni të ngacmimit?
13. A keni reaguar me fjalë ose veprime ndaj ngacmimit? Si reagoi ndaj qëndrimit tuaj?
14. Si sillet tani që e di qëndrimin tuaj? 
15. Si është atmosfera në vendin tuaj të punës? A bëhen shaka me kuptim seksual? A tallen (etiketojnë) ose komentojnë
punonjësit sjelljen seksuale të kolegëve? A shfaqin/komentojnë materiale me pamje seksuale?
16. A favorizohen individë ose grupe për shkak te afërsisë me drejtuesit?
17. A hasin të tjerët, që nuk janë te afërt me drejtuesin, vështirësi për t’u ngritur në detyrë, pagë, shpërblime? 
18. A keni raportuar për ngacmin tek drejtuesi? Çfarë masash u morën? A ishin masat të kënaqshme?
19. A ju desh kohë të vendosnit për të raportuar? Përse? Çfarë ju shtyu të raportonit?
20. A ka persona të tjerë që janë në dijeni të ngacmimit? Si e mësuan?
21. A keni folur me dikë për ngacmimin? Si kanë reaguar?
22. Mendoni se ka edhe persona të tjerë që janë ngacmuar nga i njejti person? Si e keni mësuar që e njëjta gjë u ka
ndodhur edhe të tjerave?
23. Çfarë mendoni se duhet bërë më ngacmuesin? Si mund të jetë më i sigurtë vendi i punës prej ngacmimit seksual?
24. A i njihni hapat ligjorë dhe rregulloren për ngacmimin seksual? A garantojnë ato mjaftueshëm sigurinë tuaj në punë
nga ngacmimet seksuale?
25. Mendoni se ngacmuesit duhet të përballen me përgjegjësi ligjore dhe masat e rregullores? Apo çështja duhet zgjidhur
me ndërmjetësim mes palëve?

Pyetësor për kolegët
1.Cilat mendoni janë shtysat që e nxisin dikë të kërkojë favore seksuale ose të ngacmojë seksualisht dikë në vendin e
punës?
3. Çfarë e lehteson ngacmimin seksual ne mjedisin e punës. A ka rrethana qe e favorizojnë?
4. A janë të lejueshme prekjet dhe përqafimet në shoqërinë e punës? Cilat prekje do ishin të papranueshme? A ka pasur
kundërshtime ndaj prekjeve? Si? 
5. Ku ndodh më shpesh ngacmimi seksual? Brenda punës? Në takime jashtë punës? Vetëm apo në prani të të tjerëve
6. A ka ndonjë moment më të favorshëm për ngacmimin, gjatë ose në përfundim të punës?
7. A ka ankesa për ngacmim seksual në punën tuaj? A jeni dakord me to? A ka ankesa për të cilat nuk jeni
dakord?
8. A ka persona qe kanë pësuar ngacmim dhe nuk janë ankuar? Përse nuk kanë raportuar? Çfarë keni bërë ju kur
keni dëgjuar për ndonjë rast të tillë? 

9. A ka marrëdhënie besimi në shoqërinë tuaj të punës? A bëhen shaka dhe komente me natyrë seksuale? Si priten
ato? A marrin pjesë edhe vajzat dhe gratë? A ka shaka që e tejkalojnë masën? Si reagohet ndaj tyre?
10. Po ju si reagoni ndaj këtyre shakave ose komenteve? A ju pëlqejnë apo përpiqeni t’i ndaloni? 
11. A i janë drejtuar dikujt specifikisht këto komente ose shaka?
12. Si do ta përshkruaje marrëdhënien e personit që bën shakatë/komentet me atë që i drejtohet? A janë
marrëdhenie pune apo edhe shoqërore? A janë shakatë/komentet fyese për personin të cilit i drejtohen?
13. A është ankuar personi për komentet/shakatë? Kujt ia ka drejtuar ankesën? Kush mendoni se duhet ta zgjidhë
këtë situatë?
14. A ju ka ndodhur edhe juve e njejta situatë ndonjëherë? Si keni vepruar? Çfarë reagimi ka pasur personi që ka
ngacmuar? A e ndryshoi sjelljen?
15. Çfarë procedurash ka për ngritjen ne detyrë, rritje page ose ndryshim vendi pune? A zbatohen për të gjithë
njësoj? A ka përjashtime?
16. Çfarë masash merren në raste ngacmimi seksual në punë?
17. A do të ndërmerrnit iniciativën për ta zgjidhur vetë situatën apo do ta referonit tek eprori i linjës?
18. A e njihni procedurën e ankimit për ngacmimin seksual në vendin e punës? A merren masa ndaj ngacmuesve?
A mund të hakmerret ngacmuesi nëse ka ankim ndaj tij? A ka gjasa të mbyllet çështja për të ruajtur emrin e mirë
të institucionit/kompanisë/organizatës?

Pyetësor për punëdhënësin
1. A keni parë ose dëgjuar për ndonjë punonjës/e që ka qenë i/e pasigurtë në punë për shkak të ngacmimit
seksual? Çfarë e ka shqetësuar personin? Kush ia ka bërë të parehatshëm vendin e punës?
2. Si u vutë në dijeni të ngacmimit? A ka ardhur personi tek ju për t’u ankuar? Çfarë ju ka treguar? Çfarë keni
bërë ju? A i keni ofruar këshilla për ndjekjen e rastit?
3. Çfarë marrëdhënie kanë pasur personat e përfshirë në këtë situatë? 
4. A jeni përpjekur ta zgjidhni me mirëkuptim mes palëve apo keni ndjekur hapat ligjorë?
5. A ka pasur ankesa edhe nga persona të tjerë për ngacmuesin?
6. Kush tjetër ka pasur dijeni për ngacmimet? A janë drejtuar ata tek ju apo kanë ndërhyrë vetë?
7. A keni pasur nevojë ta diskutoni rastin me persona të tjerë mbi ju?
8. Si jeni ndjerë përballë kësaj situate? Çfarë marrëdhëniesh keni pasur me personat e përfshirë në ngacmim
(ngacmuesin dhe viktimën) pas masave që keni marrë?

